
ТАВ.ДҮГНЭЛТ, ЗӨВЛӨМЖ
ЗУРГАА.ХАВСРАЛТ
НОТАРИАТЫН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ
ТУХАЙ ХУУЛИЙН ТӨСЛИЙН ҮР НӨЛӨӨНИЙ ҮНЭЛГЭЭ
НЭГ.ЕРӨНХИЙ ЗҮЙЛ


Энэхүү үнэлгээний ажлын зорилго нь Нотариатын тухай хуульд нэмэлт, өөрчлөлт оруулах тухай хуулийн зүйл, хэсэг, заалтад тодорхой шалгуур үзүүлэлтийн дагуу дүн шинжилгээ хийх, үр нөлөөг тооцож, давхардал, хийдэл, зөрчлийг арилгах, хуулийн зүйл, заалтыг ойлгомжтой, хэрэгжих боломжгой байдлаар боловсруулах болон хуулийн төслийн чанарыг сайжруулахад чиглэсэн зөвлөмж өгөхөд оршино.
Нотариатын тухай хуульд нэмэлт, өөрчлөлт оруулах тухай хуулийн төслийн үр нөлөөг үнэлэх ажиллагааг Засгийн газрын 2016 оны 59 дүгээр тогтоолын
 3 дугаар хавсраптаар батлагдсан “Хуулийн төслийн үр нөлөө тооцох аргачлал" /цаашид “аргачлал" гэх/-д заасны дагуу дараахь үе шаттайгаар хийлээ.

Нэг.Шалгуур үзүүлэлтийг сонгох

Хоёр.Хуулийн төслөөс үр нөлөө тооцох хэсгээ тогтоох

Гурав.Урьдчилан сонгосон шалгуур үзүүлэлтэд тохирох шалгах хэрэгслийн дагуу үр нөлөөг тооцох

Дөрөв.Үр дүнг үнэлэх, зөвлөмж өгөх.
Нотариатын тухай хуульд нэмэлт, өөрчлөлт оруулах тухай хуулийн төсөл нь дараахь бүтэцтэй байна.

· Хуулийн төслийн 1 дүгээр зүйлээр Нотариатын тухай хуульд шинэ агуулга бүхий зүйл, хэсэг, заалт нэмэх тухай;
· Хуулийн төслийн 2 дугаар зүйлээр Нотариатын тухай хуулийн зүйл, хэсэг, заалтад үг, өгүүлбэр нэмэх тухай;
· Хуулийн төслийн 3 дугаар зүйлээр Нотариатын тухай хуулийн зүйл, хэсэг, заалтыг өөрчлөн найруулах тухай;
· Хуулийн төслийн 4 дүгээр зүйлээр Нотариатын тухай хуулийн зүйл, хэсэг, заалтад үг, өгүүлбэр, нэр томьёо өөрчлөх тухай;
· Хуулийн төслийн 5 дугаар зүйлээр Нотариатын тухай хуулийн зүйл, хэсэг, заалтаасүг, өгүүлбэр хассах тухай;
· Хуулийн төслийн 6 дугаар зүйлээр Нотариатын тухай хуулийн зүйл, хэсэг, заалтыг хүчингүй болгох тухай зохицуулалтыг тус тус агуулсан байна. 

Хуулийн төсөл нь шинэчилсэн найруулга бус эх хуульд нь нэмэлт, өөрчлөлт оруулах хэлбэрээр бичигдэж байгаа тул уг нэмэлт, өөрчлөлтөд тусгагдсан дараахь зарчмын шинжтэй асуудлаар бүлэглэн, үнэлгээг багц асуудлаар нь хөндөж хийх нь зүйтэй гэж үзлээ. Хуулийн төсөлд тусгагдсан өөрчлөлтийг дараахь байдлаар тоймлох нь хуулийн төслийг ойлгох болон үнэлгээ хийхэд ач холбогдолтой юм. Хуулийн төсөл нь дараахь агуулга бүхий байна. Үүнд:

· Нэг тойрогийн нотариатч нар хуулийн этгээдийн эрхгүйгээр гэрээний үндсэн дээр хамтран ажиллах буюу нотариатын үйлчилгээг иргэдэд хүртээмжтэй хүргэх, цаашид нотариатын тойрогийг нутаг дэвсгэрийн хувьд одоо байгаагаас өргөжүүлэх боломжтой зохицуулалтыг хуульд оруулахаар тусгасан байна. 

· Нотариатын үүрэг гүйцэтгэгч нарыг энэ чиг үүрэгтэй нь холбоотойгоор урамшуулах асуудал буюу Төсвийн тухай хуулийн холбогдох зүйл, заалтыг үндэслэн улсын төсөвт төвлөрүүлсэн орлогын үнийн дүнгийн 10 хувьтай тэнцэх хэмжээний мөнгөн урамшуулал олгох тухай нэмэлт тусгахаар заасан. Түүнчлэн тосгонд Захирагчийн ажлын албаны дарга нь нотариатын үүрэг гүйцэтгэгчийн эрх, үүргийг хэрэгжүүлэх асуудал, гагцхүү мэргэжлийн хуульчийн гүйцэтгэх нотариатын тодорхой үйлдлийг нотариатын үүрэг гүйцэтгэгч нар хэрэгжүүлэх боломжгүй байхаар ялгаатай болгож зохицуулсан. 
· Нотариатын чиг үүргийг хуульчийн бусад мэргэжлийн үйл ажиллагаатай адилтгах болон энэ нь төрийн нэрийн өмнөөс хэрэгжүүлж байгаа ажил, үйлчилгээ болохын хувьд “тусгай зөвшөөрөл” бус “зөвшөөрөл”-ийн үндсэн дээр эрхэлдэг болох талаар Нотариатын тухай хууль болон Аж ахуйн үйл ажиллагааны тусгай зөвшөөрлийн тухай хуулиудад холбогдох өөрчлөлтийг оруулахаар тусгасан байна. үүнтэй холбоотойгоор зөвшөөрлийг түдгэлзүүлэх үндэслэлийг боловсронгуй болгох, түдгэлзүүлэхэд тодорхой хугацааны хязгаартай болгох талаарх зохицуулалт тусгасан байна. 

· Нотариатын үйл ажиллагаа дуусгавар болгох үндэслэлд “насны хязгаар” тогтоож өгсөн буюу төрийн жинхэнэ албан хаагчийн хууьд заасан насны дээд хязгаарт хүрсэн тохиолдолд нотариатын үйл ажиллагааг дуусгавар болгохоор заасан байна. 

· Нотариатын мэргэжлийн үйл ажиллагаа эрхлэх зөвшөөрөл олгох сонгон шалгаруулалтанд оролцох этгээд нь Хуульчийн эрх зүйн байдлын тухай хуульд заасан хуульчийн мэргэжлийн шалгалт өгсөн байх шалгуур тогтоож, зөвшөөрөл авсан нотариатч нь жил бүр тогтоосон багц цагийг хангах мэргэжлийн сургалтанд хамрагдах тухай зохицуулалтыг тусгасан байна. 

· Нотариатын эрхлэх шинэ төрлийн үүрэг буюу Иргэний хуулийн 237 дугаар зүйлд заасан үүргийн гүйцэтгэлийг хүлээн авч хадгалах, бусдад шилжүүлэх асуудлыг нотариатын үйлдэл болгож Нотариатын тухай хуульд нэмэлтээр оруулахаар тусгасан.

·   Нотариатыг цахим хэлбэрт шилжүүлэх, иргэд нотариатын гүйцэтгэсэн үйлдлийг төрийн байгууллагад хүрэлцэн очиж баталгаажуулах зэрэг хүндрэл, бэрхшээлийг арилгах зорилггоор, Танхим цахимаар үйл ажиллагаагаа явуулах, төрийн холбогдох байгууллагын цахим санд нэвтрэх, ашиглах зэрэг асуудлыг зохицуулах эрх зүйн үндсийг тогтоосон байна. 
· Нотариатч нарын сахилга, хариуцлагыг өндөржүүлэх зорилгоор Танхимын дэргэдэх Сахилгын зөвлөлийг хөндлөнгийн байгууллагын төлөөлөтэй болгох, гаргасан сахилгын зөрчилд сахилгын шийтгэл оногдуулах хөөн хэлэлцэх хугацааг тогтоож өгсөн байна. 

· Нотариатын үйл ажиллагаа эрхлэх зөвшөөрөл олгох байгууллагын зүгээс нотариатч болон нотариатын Танхимтай харилцах, үйл ажиллагаанд үнэлэлт, дүгнэлт өгөх, хяналт шинжилгээ, үнэлгээ хийх зэрэгтэй холбоотой Нотариатын тухай хуулийн зохицуулалтыг боловсронгуй болгоход чиглэсэн холбогдох зохицуулалтыг тусгасан байна. 

· Нотариатын байгууллага буюу Монголын Нотариатчдын танхимын бүтэц, чиг үүргийг боловсронгуй болгох, Хууль зүйн асуудал эрхэлсэн төрийн захиргааны төв байгууллагын дэргэдэх нотариатын Мэргэжлийн хорооны гишүүний талаарх зохицуулалт болон бусад ойлгомжгүй, хоёрдмол утга бүхий үг хэллэг, нэр томьёог өөрчлөх болон хүчингүй болгох зэрэг асуудлыг зохицуулсан байна. 
ХОЁР.ХУУЛИЙН ТӨСЛИЙГ ҮНЭЛЭХ ШАЛГУУР ҮЗҮҮЛЭЛТИЙГ

СОНГОСОН БАЙДАЛ, ҮНДЭСЛЭЛ

Тус үнэлгээний ажлыг хийж гүйцэтгэхдээ хуулийн төслийн зорилго, хамрах хүрээ, зохицуулах асуудаптай уялдуулан, аргачлалд дурдсан 6 шалгуур үзүүлэлтээс шалгуур үзүүлэлтийг сонголоо. Үүнд:

1.Зорилгод хүрэх байдал

2.Ойлгомжтой байдал 
3.Практикт хэрэгжих боломж
4.Хүлээн зөвшөөрөлдөх байдал
5.Харилцан уялдаа зэрэг болно.

“Зорилгод хүрэх байдал" гэсэн шалгуур үзүүлэлтийн хүрээнд хуулийн төслийн зорилго нь хуулийн төслийн үзэл баримтлапд тусгасан зорилгын хүрээнд боловсруулагдсан болон бодит үндэслэл, шаардлагад нийцэж буй байдал, хуулийн төсөлд тусгагдсан зохицуулалтууд нь төслийн зорилгод хүргэх боломжтой эсэхийг үнэлнэ.
Энэхүү үнэлгээг хийхдээ хуулийн төслийн үзэл баримтлалтай танилцаж, хуулийн төсөл боловсруулах болсон үндэслэл, шаардлага, хуулийн төслийн зорилго болон зорилгод хүрэхэд чиглэгдсэн, мөн түүнийг тодорхой илэрхийлж чадахуйц арга хэмжээ, зохицуулалтыг сонгож авсан болно. 

“Практикт хэрэгжих боломж” шалгуур үзүүлэлтийн хүрээнд хуулийн төслийн зохицуулалтыг дагаж мөрдөх буюу хэрэгжүүлэх боломж байгаа эсэхийг, мөн хэрэгжүүлэх субъект, байгууллага нь хэн байх вэ гэдгийг тогтооход урьдчилан тогтоох ажиллагааг явуулах ба ингэхдээ цаг хугацааны боломж хомс байсан тул хэлэлцүүлэг, судалгааны ажлуудаас гаргасан санал, зөвлөмж, талуудын байр суурийг харгалзан үзэх  замаар үнэлэх боломжтой гэж үзэн сонголоо. 

“Хүлээн зөвшөөрөгдөх байдал” Хуулийн төсөлд холбогдох этгээдүүдээс ирүүлсэн санал, талуудын байр суурийг тандах байдлаар уг шалгуур үзүүлэлтэд тохирох шалгах хэрэгслийн дагуу хуулийн төслийн холбогдох зүйл, хэсэг, заалтыг үнэлэх боломжтой байх гэж үзэж энэхүү шалгуур үзүүлэлтийг сонгоогуй болно. 

“Ойлгомжтой байдал” гэсэн шалгуур үзүүлэлтийг хуулийн төсөл нь түүнийг хэрэглэх, хэрэгжүүлэх этгээдүүдэд ойлгомжтой, логик дараалалтай томьёологдсон эсэхийг шалгах үүднээс хуулийн төсөл нь Хууль тогтоомжийн тухай хууль, Хууль тогтоомжийн төсөл боловсруулах аргачлапд заасан шаардлагыг хангасан эсэхийг хянах байдлаар үнэлгээг хийхээр сонголоо.
“Зардал” шалгуур үзүүлэлтийн хүрээнд хуулийн төслийн зардлыг “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-ын дагуу тусад нь тооцохоор шийдвэрлэсэн тул энэхүү шалгуур үзүүлэлтийн үнэлгээ уг тайлангаас тусдаа гарахыг энд тэмдэглэе.
“Харилцан уялдаа” шалгуур үзүүлэлтийн хүрээнд хуулийн төслийг бүхэлд нь Монгол Улсын Үндсэн хууль холбогдох бусад хуульд нийцсэн эсэхийг аргачлапд заасан асуултад хариулах байдлаар үнэлгээг хийхээр тооцов.
ГУРАВ.ХУУЛИЙН ТӨСЛӨӨС ҮР НӨЛӨӨГ ҮНЭЛЭХ ХЭСГИЙГ ТОГТООСОН БАЙДАЛ

Энэ хэсэгт Нотариатын тухай хуульд нэмэлт, өөрчлөлт оруулах тухай хуулийн төслөөс үр нөлөөг нь үнэлэх хэсгээ тогтоож, өмнөх үе шатанд сонгосон шалгуур үзүүлэлтийн хүрээнд холбогдох зүйл, заалтыг үнэлэхийг тохируулах юм. Эдгээр үнэлэгдэх зүйл, заалтыг сонгохдоо хууль зүйн хувьд шууд үр дагавар үүсгэж байгаа буюу голлох ач холбогдолтой, мөн анхаарах шаардлагатай заалтуудыг сонгож авсан болно. 
Өөрөөр хэлбэл, тус хуулийн төслийн үр нөлөөг үнэлэхдээ товч бөгөөд оновчтой байх үүднээс хуулийн төслөөс шинэлэг, хууль зүйн үр дагавар бий болгож буй, агуулгын хувьд чухал ач холбогдолтой, мөн асуудал дагуулах магадлалтай, анхаарах шаардлагатай зааптуудыг сонгож, тухайн сонгосон зүйл, зааптын үр нөлөөг судлан үнэлэх болно. 
Шалгуур үзүүлэлт бүрийн хүрээнд үнэлэгдэх зүйл, хэсэг, заалтыг тоймловол: 
3.1.”Зорилгод хүрэх байдал” шалгуур үзүүлэлтийн хүрээнд үнэлэгдэх хуулийн төслийн зүйл, хэсэг, заалт:
Хуулийн төсөл нь нэмэлт, өөрчлөлт хэлбэрээр бичигдсэн байх тул Нотариатын тухай хуульд нэмэлт, өөрчлөлт оруулах зорилгыг хуулийн төслийн үзэл баримтлалыг судалсны үндсэн дээр дараахь байдлаар тогтоолоо. Үүнд:

· “...нотариатч нь төрөөс олгосон бүрэн эрхийн дагуу, түүний нэрийн өмнөөс баримт бичгийн үнэн зөвийг болон аливаа хувийн эрх зүйн гэрээ, хэлцлийг үл маргах шинжтэй болгох зорилгоор гэрчлэх, талуудын эрх, ашиг сонирхлыг хамгаалж, эрх зүйн зөвлөгөө өгөх зэрэг өндөр хариуцлагатай үүрэг хүлээдэг, зайлшгүй мэргэжлийн хуульчийн хийх ажиллагааг гүйцэтгэдэг тул нотариатчид тавигдаж байгаа одоогийн шалгуурыг өндөрсгөх, тодорхой болгох шаардлагатай байна
.”
· “..нотариатчийн үүрэг гүйцэтгэгчийн хийх нотариатын үйлдлийг тодорхой хуульчлах буюу нотариатын үйлдэл хийх хүрээг хязгаарлах шаардлагатай байна.”
 буюу нотариатч ажиллах боломжгүй засаг захиргааны нэгж болон хилийн чанадад нотариатын үйлчилгээ авч буй иргэдэд чанартай үйлчилгээ үзүүлэх зорилго;
· Аж ахуйн үйл ажиллагааны тусгай зөвшөөрлийн тухай хуулийн 15 дугаар зүйлийн 15.5.1-д “Нотариатын үйл ажиллагаа эрхлэх”-ийг тусгай зөвшөөрөлтэйгээр эрхлэх аж ахуйн үйл ажиллагааны төрөл болгон зааж өгснөөс... Нэмэгдсэн өртөгийн албан татварын тухай хуулийн 7 дугаар зүйлийн 7.2.3-т нэмэгдсэн өртөг ногдох бараа, ажил үйлчилгээнд “нотариатын үйлчилгээ”-г хамруулснаар үүсээд буй хүндрэлийг шийдвэрлэх
” буюу хууль хоорондын зөрчилдөөнийг арилгах зорилго;
· “...зохицуулалт нь хуульд хэт ерөнхий байгаагаас тусгай зөвшөөрлөө хугацаагүйгээр түдгэлзүүлдэг явдал гарч байгаа бөгөөд энэ нь нэг талаас иргэдийн нотариатын үйлчилгээг авах эрх нь зөрчигдөх, нөгөө талаас нотариатчаар ажиллах сонирхол бүхий бусад этгээдийн боломжийг хаах нөхцөлийг бүрдүүлж байна...” гэсэн заасан нөхцлийг шийдвэрлэх буюу нотариатын үйлчилгээг авах иргэдийн эрхийг хамгаалах зорилгоор нотариатын үйл ажиллагаа эрхлэх тусгай зөвшөөрөлтэй холбоотой зохицуулалтыг боловсронгуй болгох зорилго;
· Нотариатын үйл ажиллагаа эрхлэх этгээдийн үүрэг, хариуцлагыг өндөржүүлэх замаар нотариатын мэргэжлийн ур чадварыг нэмэгдүүлэх, нэр хүндийг өсгөх зорилго;
· Нотариатын байгууллагыг цахим хэлбэрт шилжүүлснээр иргэдэд үзүүлэх үйлчилгээний дамжлагыг багасгах, ачааллыг бууруулах зорилго.
Хуулийн төслийн үзэл баримтлалыг судлан үзэхэд хууль санаачлагч нь дээр дурдсан багц зорилгыг дэвшүүлж тэдгээрийг хангах үүднээс хуулийн төслийг боловвруулсан байна гэж дүгнэв. Засгийн газрын 2016 оны 59 дүгээр тогтоолын 3 дугаар хавсралтаар батлагдсан аргачлалд заасны дагуу хуулийн төсөлд дээрх зорилгод хүрэх чиглэлээр тусгагдсан зүйл, хэсэг заалтыг сонгон “зорилгод хүрэх байдал”-ыг үнэлэх юм. 
Хүснэгт 1
	д/д
	ХУУЛИЙН ТӨСЛИЙН ҮЗЭЛ БАРИМТЛАЛД ТУССАН ЗОРИЛГО
	ЗОРИЛГЫГ ХАНГАХАД ЧИГЛЭГДСЭН ХУУЛИЙН ТӨСЛИЙН ЗҮЙЛ, ХЭСЭГ, ЗААЛТ

	1
	Нотариатчид тавигдаж байгаа одоогийн шалгуурыг өндөрсгөх, тодорхой болгох, нотариатыг мэргэжлийн үйл ажиллагаа болгох
	1 дүгээр зүйлийн 4 дэх заалт “18.1.8.нотариатч төрийн жинхэнэ албан тушаалд томилогдсон тохиолдолд тухайн шийдвэрийг нь үндэслэн;


	
	
	1 дүгээр зүйлийн 9 дэх заалт “221 дугаар зүйл.Хууль зүйн үргэлжилсэн сургалт
221.1.Нотариатч нь холбогдох хуульд заасан хуульчийн үргэлчилсэн сургалтанд хамрагдаж, жил тутам сургалтын тогтоосон багц цаг хангана.
221.2.Хуульчийн үргэлжилсэн сургалт нь нотариатчийн мэдлэг, мэргэшлийн түвшин, ур чадварыг эрх зүйн онолын орчин үеийн чиг хандлага, хууль тогтоомжийн шинэчлэл, шүүн таслах ажиллагааны практик судлах шаардлагад нийцүүлэн тогтмол дээшлүүлэх, мэргэжлийн ёс зүйг чанд мөрдөж, шударга, хараат бус үйл ажиллагааг хэвшүүлэхэд чиглэнэ.

221.3.Хуульчийн үргэлжилсэн сургалт, багц цагийг тооцох асуудлыг холбогдох хууль тогтоомжид заасны дагуу Танхим зохион байгуулна”

	
	
	2 дугаар зүйл “6 дугаар зүйлийн 6.1.1 дэх заалтын “мэргэшлийн шалгалтад” гэсний өмнө “Холбогдох хуульд заасан хуульчийн мэргэжлийн болон энэ хуулийн 14 дүгээр зүйлд заасан” гэж” гэсэн хэсэг

	2
	Нотариатч ажиллах боломжгүй засаг захиргааны нэгж болон хилийн чанадад нотариатын үйлчилгээ авч буй иргэдэд чанартай үйлчилгээ үзүүлэх зорилго
	1 дүгээр зүйл 2 дахь заалт “16.5.Төсвийн тухай хуулийн 23.7.3, 58.2.17-д заасны дагуу нотариатчийн үүрэг гүйцэтгэгч чиг үүргээ хэрэгжүүлсэн байдал, орон нутгийн төсөвт төвлөрүүлсэн орлогын хэмжээг харгалзан нийт орлогын үнийн дүнгээс 10 хувиар тооцож тухайн сумын Засаг дарга урамшуулал олгоно.”

	
	
	Хуулийн төслийн 1 дүгээр зүйл 12 дахь заалт “25.3.Энэ хуулийн 16.2, 16.3-т заасан нотариатын үүрэг гүйцэтгэгч нь энэ хуулийн 25.1.4, 25.1.11, 25.1.12-д зааснаас бусад нотариатын үйлдлийг гэрчлэх эрхтэй байна.”

	
	
	Нотариатын тухай хуульд нэмэлт, өөрчлөлт оруулах тухай хуулийн төслийн 2 дугаар зүйл 7 дахь заалт

“16.2.Нотариатч ажиллаагүй сум, тосгонд хууль зүйн асуудал эрхэлсэн Засгийн газрын гишүүнээс зөвшөөрөл авсан дараахь этгээд нотариатчийн үүргийг хавсран гүйцэтгэнэ:

16.2.1.сумын Засаг даргын Тамгын газрын дарга;

16.2.2.тосгоны Захирагчийн ажлын албаны дарга.”

	3
	“...Аж ахуйн үйл ажиллагааны тусгай зөвшөөрлийн тухай хуулийн 15 дугаар зүйлийн 15.5.1-д “Нотариатын үйл ажиллагаа эрхлэх”-ийг тусгай зөвшөөрөлтэйгээр эрхлэх аж ахуйн үйл ажиллагааны төрөл болгон зааж өгснөөс... Нэмэгдсэн өртөгийн албан татварын тухай хуулийн 7 дугаар зүйлийн 7.2.3-т нэмэгдсэн өртөг ногдох бараа, ажил үйлчилгээнд “нотариатын үйлчилгээ”-г хамруулснаар үүсээд буй хүндрэлийг шийдвэрлэх” буюу хууль хоорондын зөрчилдөөнийг арилгах зорилго
	Нотариатын тухай хуульд нэмэлт, өөрчлөлт оруулах тухай хуулийн төслийн 5 дугаар зүйлийн “4 дүгээр зүйлийн 4.2 дахь хэсгийн, 13 дугаар зүйлийн 13.1.5 дахь заалт, 14 дүгээр зүйлийн 14.1 дэх хэсэг, 16 дугаар зүйлийн гарчиг, мөн зүйлийн 16.1 дэх хэсэг, 17 дугаар зүйлийн гарчиг, 17 дугаар зүйлийн 17.1, 17.2 дахь хэсэг, 18 дугаар зүйлийн гарчиг, мөн зүйлийн 18.1 дэх хэсэг, мөн зүйлийн 18.1.2 дахь заалт, 54 дүгээр зүйлийн 54.2, 54.3 дахь хэсгийн “тусгай” гэснийг тус тус хассугай” гэсэн хэсэг

	
	
	Аж ахуйн үйл ажиллагааны тухай хуульд өөрчлөлт оруулах тухай хуулийн төслийн 1 дүгээр зүйл “Аж ахуйн үйл ажиллагааны тусгай зөвшөөрлийн тухай хуулийн 15 дугаар зүйлийн 15.5.1 дэх заалтыг хүчингүй болсонд тооцсугай.”

	
	
	Нэмэгдсэн өртгийн албан татварын тухай хуульд өөрчлөлт оруулах тухай хуулийн төслийн 1 дүгээр зүйл “Нэмэгдсэн өртгийн албан татварын тухай хуулийн 7 дугаар зүйлийн 7.2.3 дахь заалтыг хүчингүй болсонд тооцсугай.”

	4
	Нотариатын үйлчилгээг авах иргэдийн эрхийг хамгаалах зорилгоор нотариатын үйл ажиллагаа эрхлэх тусгай зөвшөөрөлтэй холбоотой зохицуулалтыг боловсронгуй болгох зорилго;
	Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 3 дахь заалт ““17.3.Энэ хуулийн 17.1.4-т заасан үндэслэлээр нотариатын үйл ажиллагаа эрхлэх зөвшөөрлийг түдгэлзүүлэх нийт хугацаа 5 жил хүртэл байна. 

17.4.Нотариатын үйл ажиллагаа эрхлэх зөвшөөрлийг нэг жилээс дээш хугацаагаар түдгэлзүүлэх тохиолдолд тухайн нотариатын тойрогт үйл ажиллагаа эрхлэх нотариатчийг хууль зүйн асуудал эрхэлсэн Засгийн газрын гишүүн тойрог шилжих хүсэлт гаргаж энэ хуулийн 7.4 дахь хэсэгт заасан мэргэшлийн шалгалтанд тэнцэн дарааалал хүлээж байгаа нотариатчдын дундаас түр томилно.

17.5.Нотариатч нь үйл ажиллагаа эрхлэх зөвшөөрөл сэргээх хүсэлтээ шийдвэрлүүлэхдээ сургалтын тогтоосон багц цагийг хангасан байна.”

	
	
	Нотариатын тухай хуульд нэмэлт, өөрчлөлт оруулах тухай хуулийн төслийн 4 дэх заалт 

““18.1.7.энэ хуулийн 17.1.4-т заасан үндэслэлээр нотариатын үйл ажиллагаа эрхлэх зөвшөөрлийг түдгэлзүүлэх хугацаа дуусгавар болохоос өмнө зөвшөөрлийг сэргээх тухай хүсэлт гаргаагүй;

18.1.8.нотариатч төрийн жинхэнэ албан тушаалд томилогдсон тохиолдолд тухайн шийдвэрийг нь үндэслэн;
18.1.9.нотариатын үйл ажиллагаа эрхлэх зөвшөөрөл олгосноос хойш 6 сараас дээш хугацаагаар, эсхүл нотариатын үйл ажиллагаа явуулж байсан нотариатч нэг жилээс дээш хугацаагаар хүндэтгэн үзэх шалтгаангүйгээр нотариатын үйл ажиллагаа эрхлээгүй;

18.1.10.Хуульд заасан үндэслэлээр хуульчийн мэргэжлийн үйл ажиллагаа явуулах эрхийг хүчингүй болгосон.

18.1.11.энэ хуулийн 15.1 дэх хэсэгт заасны дагуу Мэргэшлийн хороо нотариатч мэргэшил, ур чадварын хувьд тэнцэхгүй гэсэн дүгнэлт эсхүл энэ хуулийн 54.2 дахь хэсэгт заасны дагуу Сахилгын зөвлөлөөс зөвшөөрлийг хүчингүй болгох санал гаргасан.”

	5
	Нотариатын үйл ажиллагаа эрхлэх этгээдийн үүрэг, хариуцлагыг өндөржүүлэх замаар нотариатын нэр хүндийг өсгөх зорилго
	Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйл 17 дахь заалт

 “511 дүгээр зүйл.Сахилгын шийтгэл оногдуулах хугацаа

“511.1.Нотариатчийн хийсэн үйлдэлд сахилгын шийтгэл оногдуулах хугацаа нь зөрчлийг илрүүлснээс хойш 2 жил байна.”

	
	
	Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 18 дахь заалт 

“54.6.Шүүх нотариатын үйлдлийг хүчингүй болгосон шийдвэр гаргасан бол энэ талаарх шүүхийн шийдвэрийг хууль зүйн асуудал эрхэлсэн төрийн захиргааны төв байгуулллагад хүргүүлнэ. Шүүхийн шийдвэрийг хүргүүлэх журмыг хууль зүйн асуудал эрхэлсэн төрийн захиргааны төв байгууллага, Шүүхийн ерөнхий зөвлөлтэй хамтран батална.”

	
	
	Нотариатын тухай хуульд нэмэлт, өөрчлөлт оруулах тухай хуулийн төслийн 2 дугаар зүйлийн 1 дэх заалт 

“6.2.Нотариатч нь багшлах, эрдэм шинжилгээ, судалгааны ажлыг тогтмол цалинтай, орон тооны ажилтны хувиар эрхлэхийг хориглоно.”

	
	
	Нотариатын тухай хуульд нэмэлт, өөрчлөлт оруулах тухай хуулийн төслийн 2 дугаар зүйлийн 3 дахь заалт 

“8.6.Танхимын дэргэд нотариатч энэ хууль болон нотариатчийн мэргэжлийн ёс зүйн хэм хэмжээг зөрчсөн эсэхийг хянан шийдвэрлэх чиг үүрэг бүхий Сахилгын зөвлөл ажиллах бөгөөд түүний бүрэлдэхүүнд шүүх, хууль зүйн асуудал эрхэлсэн төрийн захиргааны төв байгууллагын төлөөлөл тус бүр хоёр, Танхимаас гурав, нийт 7 гишүүний бүрэлдэхүүнтэй ажиллана. 

8.7.Энэ хуулийн 8.6-д заасан сахилгын зөвлөлийн ажиллах журмыг хууль зүйн асуудал эрхэлсэн Засгийн газрын гишүүн батална.”

	
	
	Нотариатын тухай хуульд нэмэлт, өөрчлөлт оруулах тухай хуулийн төслийн 2 дугаар зүйл 5 дахь заалт

“13.1.8.нотариатчдын болон Танхимын үйл ажиллагаанд судалгаа, дүгнэлт хийх, дүгнэлтийг үндэслэн холбогдох арга хэмжээ авах;”

	
	
	Нотариатын тухай хуульд нэмэлт, өөрчлөлт оруулах тухай хуулийн төслийн 2 дугаар зүйл 9 дэх заалт
“18.1.5.энэ хуулийн 21.3.6 дахь хэсэгт заасныг зөрчиж нотариатын тамга, тэмдэг, цахим мэдээллийн санд нэвтрэх болон ашиглах эрхийг бусдад шилжүүлж зөвшөөрөлгүй этгээдээр нотариатчийн чиг үүргийг гүйцэтгүүлсэн;
18.1.6.энэ хуулийн 21.3.1-21.3.5, 21.3.7, 21.3.8 дахь заалтад заасан нотариатчийн үйл ажиллагаанд хориглосон хэм хэмжээг хоёр ба түүнээс дээш удаа зөрчсөн нь Сахилгын зөвлөлийн шийдвэрээр тогтоогдсон;;”

	6
	Нотариатын байгууллагыг цахим хэлбэрт шилжүүлснээр иргэдэд үзүүлэх үйлчилгээний дамжлагыг багасгах, ачааллыг бууруулах зорилго.


	Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйл 13 дахь заалт 

251 дугаар зүйл.Цахим үйл ажиллагаа эрхлэх


251.1.Танхим нь нийт нутаг дэвсгэрийн хэмжээнд нотариатын үйл ажиллагаатай холбогдох бүртгэл, мэдээллийн цахим санг бүрдүүлэх бөгөөд хуулиар хориглоогүй, үйл ажиллагаанд холбогдох мэдээ, мэдээллийг улсын бүртгэлийн болон бусад холбогдох байгууллагад цахим хэлбэрээр дамжуулж, харилцан мэдээлэл солилцоно.


251.2.Нотариатч нь гэрчилсэн үйлдэл бүрээр цахим бүртгэл хийх, мэдээлэл үүсгэх, санд байршуулах, баяжуулах, улсын бүртгэлийн болон холбогдох бусад байгууллагад дамжуулах, лавлагаа, мэдээлэл авах замаар нотариатын цахим үйл ажиллагаа эрхэлнэ.

251.3.Нотариатын цахим үйл ажиллагааг эрхлэх, цахим сервер үүсгэх, улсын бүртгэлийн болон холбогдох бусад байгууллагын цахим санд холбогдох, шугам ашиглах, харилцан мэдээлэл солилцох, гэрээ байгуулах журмыг хууль зүйн асуудал эрхэлсэн Засгийн газрын гишүүн батална.”


3.2.”Практикт хэрэгжих боломж” шалгуур үзүүлэлтийн хүрээнд үнэлэгдэх зүйл, хэсэг, заалт:
Хуулийн төслийн зүйл, хэсэг, заалт нь хуулийг дагаж мөрдөх болон хэрэгжүүлэх боломжтойгоор боловсруулагдаж чадсан уу? Дагаж мөрдөх боломж байгаа юу? Нотариатын тухай хуульд нэмэлт, өөрчлөлт оруулах тухай хуулийн төслийн зохицуулалтыг хэрэгжүүлэх, хэрэглэх байгуулага, хуулийн этгээд нь тодорхой эсэх, тодорхой бол тэдгээр этгээдэд зохицуулалтыг хэрэгжүүлэх боломж, бололцоо байгаа эсэхийг урьдчилан тогтоох шаардлагын үүднээс уг шалгуур үзүүлэлтийг сонгосон болно. 
“практикт хэрэгжих боломж” шалгуур үзүүлэлтийн хүрээнд хуулийн төслийн дараахь зохицуулалтыг үнэлэх болно. Үүнд:

· Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 1 дэх заалт ““5.3.Нэг тойргийн нотариатчид хуулийн этгээдийн эрхгүйгээр, гэрээний үндсэн дээр хамтран ажиллаж болно.”

· Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 8 дахь заалт ““21.2.10.үргэлжилсэн сургалтанд хамрагдаж, тогтоосон багц цагийг хангах, жил тутам хоёроос доошгүй иргэнд үнэ, төлбөргүй хууль зүйн туслалцаа үзүүлэх;” 1 дүгээр зүйлийн 9 дэх заалт “221.3.Хуульчийн үргэлжилсэн сургалт, багц цагийг тооцох асуудлыг холбогдох хууль тогтоомжид заасны дагуу Танхим зохион байгуулна.”
· Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйл 13 дахь заалт:“251 дугаар зүйл.Цахим үйл ажиллагаа эрхлэх


251.1.Танхим нь нийт нутаг дэвсгэрийн хэмжээнд нотариатын үйл ажиллагаатай холбогдох бүртгэл, мэдээллийн цахим санг бүрдүүлэх бөгөөд хуулиар хориглоогүй, үйл ажиллагаанд холбогдох мэдээ, мэдээллийг улсын бүртгэлийн болон бусад холбогдох байгууллагад цахим хэлбэрээр дамжуулж, харилцан мэдээлэл солилцоно.

251.2.Нотариатч нь гэрчилсэн үйлдэл бүрээр цахим бүртгэл хийх, мэдээлэл үүсгэх, санд байршуулах, баяжуулах, улсын бүртгэлийн болон холбогдох бусад байгууллагад дамжуулах, лавлагаа, мэдээлэл авах замаар нотариатын цахим үйл ажиллагаа эрхэлнэ.

251.3.Нотариатын цахим үйл ажиллагааг эрхлэх, цахим сервер үүсгэх, улсын бүртгэлийн болон холбогдох бусад байгууллагын цахим санд холбогдох, шугам ашиглах, харилцан мэдээлэл солилцох, гэрээ байгуулах журмыг хууль зүйн асуудал эрхэлсэн Засгийн газрын гишүүн батална.”

3.3.”Хүлээн зөвшөөрөгдөх байдал” шалгуур үзүүлэлтийн хүрээнд үнэлэгдэх зүйл, хэсэг, заалт:


Нотариатын тухай хуульд нэмэлт, өөрчлөлт оруулах тухай хуулийн төслийн зохицуулалт нь одоо холбогдох төрийн байгууллага, нотариатын үйл ажиллагаа эрхэлж байгаа этгээдүүд, тэдгээрийг нэгтгэсэн байгууллага болох Монголын нотариатчдын танхим болон нотариатын үйлчилгээг авч байгаа иргэн, хуулийн этгээдийн эрх, ашиг сонирхолыг тодорхой хэмжээгээр хөндөж байгаа болно. Иймл Нотариатын тухай хуульд нэмэлт, өөрчлөлт оруулах тухай хуулийн төслийн зохицуулалтыг холбогдох этгээдүүд буюу хуулийн төсөл хууль болон батлагдснаар уг хуулийн зохицуулалтыг үр дагаварт шууд өртөх иргэн, хуулийн этгээд, төрийн байгууллага зохицуулалтыг хүлээн зөвшөөрөх үү гэдгийг “хүлээн зөвшөөрөгдөх байдал” шалгуур үзүүлэлтийн тусламжтайгаар урьдчилан тогтоох юм. Иймд энэ шалгуур үзүүлэлтийн хүрээнд хуулийн төслөөс холбогдох этгээдийн эрх, эрх чөлөөг хязгаарласан, шинэ төрлийн үүрэг, тогтолцоо бий болгосон зэрэг агуулга бүхий зохицуулалтыг сонгон авч үнэлэх болно. 

Нотариатын тухай хуульд нэмэлт, өөрчлөлт оруулах тухай хуулийн төслөөс “хүлээн зөвшөөрөгдөх байдал” шалгуур үзүүлэлтээр дараахь зохицуулалтыг үнэлэхээр сонгон авлаа. Үүнд:

· Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 3 дахь заалт “17.3.Энэ хуулийн 17.1.4-т заасан үндэслэлээр нотариатын үйл ажиллагаа эрхлэх зөвшөөрлийг түдгэлзүүлэх нийт хугацаа 5 жил хүртэл байна.”
· Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйл 5 дахь заалт ““19.1.3.нотариатын үйл ажиллагаа эрхлэх насны дээд хязгаарт хүрсэн.”

· Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 2 дахь заалт “16.5.Төсвийн тухай хуулийн 23.7.3, 58.2.17-д заасны дагуу нотариатчийн үүрэг гүйцэтгэгч чиг үүргээ хэрэгжүүлсэн байдал, орон нутгийн төсөвт төвлөрүүлсэн орлогын хэмжээг харгалзан нийт орлогын үнийн дүнгээс 10 хувиар тооцож тухайн сумын Засаг дарга урамшуулал олгоно.”
· Нэмэгдсэн өртгийн албан татварын тухай хуульд өөрчлөлт оруулах тухай хуулийн төслийн 1 дүгээр зүйл “Нэмэгдсэн өртгийн албан татварын тухай хуулийн 7 дугаар зүйлийн 7.2.3 дахь заалтыг хүчингүй болсонд тооцсугай.”
· Аж ахуйн үйл ажиллагааны тухай хуульд өөрчлөлт оруулах тухай хуулийн төслийн 1 дүгээр зүйл “Аж ахуйн үйл ажиллагааны тусгай зөвшөөрлийн тухай хуулийн 15 дугаар зүйлийн 15.5.1 дэх заалтыг хүчингүй болсонд тооцсугай.”

3.4.”Ойлгомжтой байдал” шалгуур үзүүлэлтийн хүрээнд үнэлэгдэх хуулийн төслийн зохицуулалт:

Нотариатын тухай хуульд нэмэлт, өөрчлөлт оруулах тухай хуулийн төслийн хэрэглэх, хэрэгжүүлэх этгээдүүдийн хувьд шууд ойлгон хүлээн авахуйц, дагаж мөрдөхөд ойлгомжтой, логик дараалалтай боловсруулагдаж чадсан эсэхийг тогтоох үүднээс уг шалгуур үзүүлэлтийг сонгосон болно. Энэ шалгуур үзүүэлтийн хүрээнд хуулийн төслийг болон түүнийг дагалдан гарах бусад хуулийн төслийг бүхэлд нь үнэлэх болно. 

3.5.”Харилцан уялдаа” шалгуур үзүүлэлтийн хүрээнд үнэлэгдэх хуулийн төслийн зохицуулалт:
Нотариатын тухай хуульд нэмэлт, өөрчлөлт оруулах тухай хуулийн төслийн зүйл хэсэг, заалт нь өөр хоорондоо болон хүчин төгөлдөр үйлчилж буй бусад хууль тогтоомжтой нийцэж буй эсэхийг тогтоох юм. Уг шалгуур үзүүлэлтээр хуулийн төслийн зохицуулалтыг үнэлэхдээ тодорхой стандарт асуултуудад хариулах замаар зохицуулалт нэг бүрийн уялдаа холбоог шалгах тул хуулийн төслийн тодорхой зүйл, заалт, зохицуулалтыг бус төслийг бүхэлд нь сонгон үнэлэх нь зүйтэй байна. Нотариатын тухай хуульд нэмэлт, өөрчлөлт оруулах тухай хуулийн төсөл нь 6 зүйлтэй тул эдгээр нь бүгдд энэ шалгуур үзүүлэлтээр үнэлэгдэх юм. 
ДӨРӨВ.ШАЛГУУР ҮЗҮҮЛЭЛТЭД ТОХИРОХ ШАЛГАХ ХЭРЭГСЛИЙН ДАГУУ 

ХУУЛЬ ТОГТООМЖИЙН ТӨСЛИЙН ҮР НӨЛӨӨГ ҮНЭЛЭХ 

Өмнөх үе шатанд сонгосон шалгуур үзүүлэлтийн дагуу үнэлэх хуулийн төслийн зохицуулалтыг тухайн шалгуур үзүүлэлтэд тохирох шалгах хэрэгслийг ашиглан хууль тогтоомжийн үр нөлөөг үнэлэх юм. Шалгуур үзүүлэлтийг дараахь шалгах хэрэгслийн дагуу хуулийн төслийн үр нөлөөг үнэлэх болно.
	д/д
	Шалгуур үзүүлэлт
	Шалгах хэрэгсэл

	1
	Зорилгод хүрэх байдал 
	Зорилгод дүн шинижлгээ хийх 

	2
	Практикт хэрэгжих боломж 
	Практикт турших

	3
	Хүлээн зөвшөөрөгдөх байдал 
	Хүлээн зөвшөөрөгдөх байдлын судалгаа 

	4
	Ойлгомжтой байдал 
	Ойлгомжтой байдлыг шалгах

	5
	Харилцан уялдаа 
	Харилцан уялдааг шалгах 


4.1.ЗОРИЛГОД ХҮРЭХ БАЙДАЛ ШАЛГУУР ҮЗҮҮЛЭЛТИЙН ҮНЭЛГЭЭ:
4.1.1.а. “Нотариатчид тавигдаж байгаа одоогийн шалгуурыг өндөрсгөх, тодорхой болгох, нотариатыг мэргэжлийн үйл ажиллагаа болгох” зорилгыг хангах хуулийн төслийн зохицуулалтын талаар:
Нотариатын тухай хууль нь 2011 онд Улсын Их Хурлаас батлагдсан бөгөөд мөн хуулийн 6 дугаар зүйлд нотариатчид тавигдах шаардлагыг тогтоосон бөгөөд нотариатын мэргэшлийн шалгалтанд тэнцсэн, ял шийтгэлгүй, нотариатын үйл ажиллагаа явуулах ажлын байртай Монгол Улсын иргэн нотариатын үйл ажиллагаа эрхлэхээр заасан байна. 
Хуульчийн эрх зүйн байдлын тухай хууль 2012 онд батлагдан хуульчийн мэргэжлийн үйл ажиллагаанд нотариатын үйл ажиллагаа эрхлэхийг багтаахгүй болсноор нотариатчаар ажиллах этгээд нь “хуульч” байх шаардлагагүй болсон байна. Түүнчлэн нотариатч болох мэргэшлийн шалгалтанд оролцоход боловсролын байдлын талаар хууль тогтоомжоор зааж өгсөн шалгуур байхгүй байгаа нь маш том хийдлийг үүсгэсэн байна. 
Монгол Улсын хувьд эрх зүйн тогтолцооны хувьд Ром-германы эрх зүйн тогтолцоо буюу бичмэл эрх зүйт тогтолцоотой бөгөөд бичмэл эрх зүйт тогтолцоонд нотариатч нь гэрээ, хэлэлцээрт оролцогчдын хүсэл зоригын илэрхийлэлийг баталгаажуулж, бүртгэдэг этгээд бөгөөд энэ нь талуудын харилцан тохиролцсон байдал, хүсэл, зоригыг нотлох баримт болдог. Үүнийг уламжлал ёсоор латин маягийн нотариатч гэж нэрлэдэг байна. Нотариатч нь талуудын хоорондын гэрээ, хэлцэл хуульд нийцэж буй эсэхийг шалгах, шаардлагатай бол түүнийг боловсруулахад оролцох, нийтийн эрх ашгийн тусын тулд төрийн нэрийн өмнөөс үйл ажиллагаа явуулж, талуудын хоорондын гэрээний үнэн зөвийг баталгаажуулдаг этгээд болохын хувьд “мэргэжлийн хуульч” байх асуудал нь латин нотариатын тогтолцоо бүхий аль ч улс оронд тогтсон ойлголт юм. 
Гэтэл Монгол Улсын хувьд нотариатчид “хуульч” байх шаардлага тавигддаг байгаа энэ асуудлыг шийдвэрлэх талаар хуулийн төсөлд тусгагдсан зохицуулалтыг үнэлвэл хуулийн төсөлд уг зорилгыг хангахад чиглэсэн дараахь зохицуулалт байна. Үүнд:

Нотариатын тухай хуульд нэмэлт, өөрчлөлт оруулах тухай хуулийн төслийн 2 дугаар зүйлд “6 дугаар зүйлийн 6.1.1 дэх заалтын “мэргэшлийн шалгалтад” гэсний өмнө “Холбогдох хуульд заасан хуульчийн мэргэжлийн болон энэ хуулийн 14 дүгээр зүйлд заасан” гэж” буюу нотариатч болохоор эрмэлзэж буй этгээд нь заавал хуульчийн мэргэшлийн шалгалтанд орж тэнцэн хуульч болсон байхаар;
Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 4 дэх заалт “18.1.8.нотариатч төрийн жинхэнэ албан тушаалд томилогдсон тохиолдолд тухайн шийдвэрийг нь үндэслэн” нотариатын үйл ажиллагаа эрхлэх зөвшөөрлийг хүчингүй болгохоор;

Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 9 дэх заалтад 221 дугаар зүйлээр “Хууль зүйн үргэлжилсэн сургалт”-анд эрх авсан нотариатч тогтмол хамрагдаж, жил тутам тогтоосон багц цагийг хангаж байх зохицуулалтыг тус тус тусгасан байна. 
Эдгээр зохицуулалт нь нотариатчид болохоор горилж буй этгээдэд тавигдах шаардлагыг тодорхой болгосон бөгөөд одоо байгаагаас босгыг өндөрсгөсөн гэж үзэж байна. Түүнчлэн нотариатч болохоор горилж байгаа этгээдээс гадна нотариатчаар ажиллаж байгаа этгээдүүдийг хуульчийн хувьд жил тутам тогтмол хуульчийн мэргэжлийн үргэлжилсэн сургалтанд хамрагдаж байх болон эрхээ тодорхой хугацаагаар түдгэлзүүлсэн тохиолдолд ч энэ хамааралтай байхаар зохицуулсан нь хуулийн төслийн үзэл баримтлалд тавьсан нотариатчид тавигдах шалгуурыг тодорхой болгох, одоо байгаагаас босгыг өнгөрсгөх зорилыг хангах зохицуулалт болсон байна. 

4.1.1.б. Нотариатч ажиллах боломжгүй засаг захиргааны нэгж болон хилийн чанадад нотариатын үйлчилгээ авч буй иргэдэд чанартай үйлчилгээ үзүүлэх зорилгыг хангах зохицуулалт хуулийн төсөлд тусгагдсан байдлын талаар:
Хуулийн төслийн үзэл баримтлалд дээрх зорилгыг тусгасан бөгөөд үүнтэй холбоотойгоор Нотариатын тухай хуулийн 16 дугаар зүйлд 16.5 дахь хэсгээр “Төсвийн тухай хуулийн 23.7.3, 58.2.17-д заасны дагуу нотариатчийн үүрэг гүйцэтгэгч чиг үүргээ хэрэгжүүлсэн байдал, орон нутгийн төсөвт төвлөрүүлсэн орлогын хэмжээг харгалзан нийт орлогын үнийн дүнгээс 10 хувиар тооцож тухайн сумын Засаг дарга урамшуулал олгоно.” гэсэн агуулга бүхий хэсэг нэмэхээр тусгасан байна. 


Энэ нь урамшуулалаар дамжуулан нотариатын үүрэг гүйцэтгэгч нарын үйл ажиллагааны хариуцлагыг сайжруулах хэлбэр боловч зөвхөн ийм зохицуулалт тусгаснаар нотариатын үүрэг гүйцэтгэгч нарын үзүүлэх үйлчилгээний чанар сайжрах, сахилга хариуцлага дээшлэх боломжгүй гэж үзэж байна. 2016-2017 онд иргэний хэргийн шүүхэд нотариатч болон нотариатын үүрэг гүйцэтгэгч нарын хийсэн нотариатын үйлдлийг хүчингүй болгуулахтай холбоотой 21 хэрэг шүүхээр шийдвэрлэгдсэн
 байгаагаас нотариатын үүрэг гүйцэтгэгчийн хийсэн нотариатын үйлдлийг хүчингүй болгуулах тухай 1 нэхэмжлэл байгаа бөгөөд шүүх нэмэмжлэлийг ханган шийдвэрлэсэн боловч нотариатын үүрэг гүйцэтгэгчид ямар нэг хариуцлага хүлээлгээгүй байна. 

Энэ нь төрийн байгууллагуудын харилцан уялдаа, хамтын ажиллагаа сул бөгөөд нотариатын үүрэг гүйцэтгэгч нарын сургах, давтан сургах асуудал байхгүйтэй холбоотой байна. Иймээс иргэдийн нотариатын үйлчилгээ мэргэжлийн түвшинд авах, нотариатаар дамжуулан гэрээ, хэлцэлийг хуульд нийцсэн, талуудын тэгш байдлыг хангасан зэргийг баталгаажуулах эрхийг хамгаалахын тулд зөвхөн санхүүгийн хөшүүргийг ашиглан нотариатын үүрэг гүйцэтгэч нарын улсын төсөвт төвлөрүүлсэн орлогын 10 хувиар урамшуулах нь зорилгыг хангахад хангалттай бус байна. Энэ зохицуулалттай нийцүүлэн нотариатын үүрэг гүйцэтгэгч нарыг сургах асуудлыг боловсронгуй болгох, хариуцлага хүлээлгэх асуудлаар төрийн байгууллагуудын мэдээлэл солилцох, хамтран ажиллах талаарх зохицуулалтыг цогц байдлаар тусгах нь хуулийн төслөөр тавьсан “иргэдэд үзүүлэх нотариатын үйлчилгээний чанар, хүртээмжийг нэмэгдүүлэх” зорилгыг хангана гэж үзэж байна. 

Мөн Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 2 дахь заалт нь зөвхөн орон нутагт үйл ажиллагаа яюуулж байгаа нотариатын үүрэг гүйцэтгэгч нарт хамааралтай бөгөөд хилийн чанадад нотариатын үүргийг гүйцэтгэж байгаа этгээдийг хэрхэн урамшуулах асуудлыг зохицуулаагүй байгааг мөн дурьдах нь зүйтэй байна. 
Хуулийн төслийн үзэл баримтлалд тусгагдсан дээрх зорилгыг хангахад зохицуулалтыг хуулийн төслийн 1 дүгээр зүйл 12 дахь заалтад “25.3.Энэ хуулийн 16.2, 16.3-т заасан нотариатын үүрэг гүйцэтгэгч нь энэ хуулийн 25.1.4, 25.1.11, 25.1.12-д зааснаас бусад нотариатын үйлдлийг гэрчлэх эрхтэй байна.” гэж тусгасан байна. Уг заалтаар нотариатын үүрэг гүйцэтгэгч нарыг дараахь нотариатын үйлдлийг гүйцэтгэхийг хязгаарласан байна. Үүнд:
· 25.1.4.өвлөх эрхийн гэрчилгээ олгох;

· 25.1.11.Иргэний хуулийн 237 дугаар зүйлд заасан үүргийн гүйцэтгэлийг хүлээн авч хадгалах, бусдад шилжүүлэх;

· 25.1.12.нотариатын мэдэгдэх хуудас бичих
Энэ нь Монгол Улсын онцлог буюу нотариатын үүрэг гүйцэтгэгч нар нь “хуульч” мэргэжлийн бус этгээд байх тохиолдолд элбэг байдагтай буюу нотариатын үүрэг гүйцэтгэгчийг томилохдоо албан тушаалаар нь томилж байгаатай холбоотой юм. Зайлшгүй мэргэжлийн хуульчийн ур чадвар шаардлагатай гэж үзэж дээрх 3 төрлийн үйлдлийг нотариатын үүрэг гүйцэтгэгч хийхийг хязгаарлаж өгснөөр иргэдийн эрхийг хамгаалахад тодорхой хэмжээгээр эрсдлийг бууруулах магадлалтай байж болох юм. Үүнийг тогтоохын тулд үүрэг гүйцэтгэгч нар ямар төрлийн үйлдлийг гүйцэтгэж байгаад дүн шинжилгээ хийх нь зүйтэй байна. 

2018 онд нотариатын үүрэг гүйцэтгэгч нарын хийсэн үйлдлийг төрлөөр нь дор ангилж харвал: 

Хүснэгт 2

	д/д
	Аймаг


	Итгэмжлэл 
	Гэрээ, хэлцэл 

гэрчлэх
	Гарын үсгийн үнэн зөвийг гэрчлэх
	Хуулбар гэрчлэх 
	Өвлөх эрхийн гэрчилгээ олгох
	Гэрээчлэл гэрчлэх
	Орчуулгын үнэн 

зөвийг гэрчлэх 
	Бусад 
	Нийт 

	1
	Архангай 
	3348
	6282
	761
	9880
	216
	3
	-
	20
	20510

	2
	Баян-Өлгий
	7561
	3730
	630
	7072
	31
	-
	-
	14
	19038

	3
	Баянхонгор
	2018
	7192
	219
	12191
	120
	-
	-
	-
	21740

	4
	Булган 
	2175
	5129
	345
	3819
	150
	-
	-
	39
	11657

	5
	Говь-Алтай
	
	
	
	
	
	
	
	
	 

	6
	Говьсүмбэр 
	26
	34
	-
	77
	-
	-
	-
	-
	137

	7
	Дархан-Уул
	112
	485
	82
	579
	5
	-
	-
	-
	1263

	8
	Дорнод 
	983
	2175
	607
	2820
	50
	2
	-
	50
	6687

	9
	Дорноговь 
	1272
	2004
	593
	5097
	38
	4
	-
	-
	9008

	10
	Дундговь 
	1068
	2876
	353
	2955
	27
	97
	3
	-
	7379

	11
	Завхан 
	1741
	4209
	220
	7496
	9
	-
	-
	-
	13675

	12
	Орхон 
	80
	172
	5
	117
	6
	1
	-
	-
	381

	13
	Өвөрхангай 
	2457
	6284
	374
	12260
	46
	-
	-
	649
	22070

	14
	Өмнөговь 
	1037
	2422
	558
	3943
	51
	8
	6
	-
	8025

	15
	Ховд 
	1719
	3148
	261
	3000
	27
	-
	309
	169
	8633

	16
	Хөвсгөл 
	3469
	3888
	7168
	-
	107
	511
	7
	-
	15150

	17
	Хэнтий 
	2554
	5092
	2249
	6379
	138
	-
	-
	48
	16460

	18
	Сүхбаатар 
	2657
	3182
	417
	4546
	104
	-
	-
	-
	10906

	19
	Сэлэнгэ 
	1271
	2695
	475
	3638
	112
	-
	-
	-
	8191

	20
	Төв 
	1433
	5163
	1106
	8583
	11
	-
	-
	-
	16296

	21
	Увс
	3856
	8121
	454
	7445
	38
	-
	-
	-
	24052

	22
	Нийт 
	40837
	74282
	16878
	106035
	1286
	626
	325
	989
	241258

Дээрхээс харахад нотариатын үүрэг гүйцэтгэгч нарын нийт хийсэн нотариатын үйлдлийн 0,5 хувь хүрэхгүй хэсэг нь Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 12 дахь заалтаар бий болгохоор заасан нотариатын үүрэг гүйцэтгэгч нарын хийхийг хязгаарласан үйлдэлд хамаарч байна. 

Өөрөөр хэлбэл өвлөх эрхийн гэрчилгээ олгох, Иргэний хуулийн 237 дугаар зүйлд заасан үүргийн гүйцэтгэлийг хүлээн авч хадгалах, бусдад шилжүүлэх, нотариатын мэдэгдэх хуудас бичих гэсэн нотариатын гурван төрлийн үйлдлийг нотариатын үүрэг гүйцэтгэгч нар хийхийг хязгаарласан бөгөөд ийнхүү хязгаарлах замаар иргэдэд учрах эрсдэлийг бууруулахаар зорьсон боловч энэ нь үүрэг гүйцэтгэгч нарын нийт үйлдлийг 1 хувьд ч хүрэхгүй байна. Иймээс нотариатын үүрэг гүйцэтгэгч нар хуульч мэргэжлийн бус этгээд албан тушаалын байдлаар томилогдож байгаагаас мэргэжлийн алдаа гаргах эрсдэлээс иргэдэд учирч болох эрсдэлийг бууруулах буюу нотариатын чанартай үйлчилгээ нотариатын тойрог ажиллах боломжгүй газар оршин суугаа иргэд хүртэх эрхийг баталгаажуулахын тулд зөвхөн нотариатын зарим үйлдлийг нотариатын үүрэг гүйцэтгэгч нар хийхийг хязгаарласнаар асуудлыг шийдвэрлэсэн зохицуулалт болж чадахааргүй байна. 
Иймд нотариатын үүрэг гүйцэтгэгч нарыг сургах, мэргэшүүлэх асуудлыг шийдвэрлэх эсхүл сумын засаг даргын Тамгын газарт ажиллаж байгаа хуульч мэргэжилтэй этгээдийг нотариатын үүрэг гүйцэтгэгчээр томилох зэрэг замаар зорилгод хүрэх боломжтой гэж үзэж байна. 

 
Нотариатч ажиллах боломжгүй засаг захиргааны нэгж болон хилийн чанадад нотариатын үйлчилгээ авч буй иргэдэд чанартай үйлчилгээ үзүүлэх зорилгыг хангах чиглэлээр хийгдсэн дараагийн зохицуулалтыг Нотариатын тухай хуульд нэмэлт, өөрчлөлт оруулах тухай хуулийн төслийн 2 дугаар зүйл 7 дахь заалтад Нотариатын тухай хуулийн 16 дугаар зүйлийн 16.2 дахь хэсгийг дараахь байдлаар өөрчлөн найруулах тусгасныг зорилгод хүрэх байдлыг дүгнэж үзвэл:

“16.2.Нотариатч ажиллаагүй сум, тосгонд хууль зүйн асуудал эрхэлсэн Засгийн газрын гишүүнээс зөвшөөрөл авсан дараахь этгээд нотариатчийн үүргийг хавсран гүйцэтгэнэ:

16.2.1.сумын Засаг даргын Тамгын газрын дарга;

16.2.2.тосгоны Захирагчийн ажлын албаны дарга.” гэж өөрчлөн найруулснаар тосгонд оршин сууж буй иргэд нотариатын үйлчилгээ авах эрхийг баталгаажуулж тосгонд нотариатын үүрэг гүйцэтгэгч ажиллах хууль зүйн үндэсийг бүрдүүлсэн байна. Энэ утгаараа зорилгыг хангахад чиглэсэн зохицуулалт болсон гэж үзлээ. Харин нотариатын үүрэг гүйцэтгэгч нарын үзүүлж буй нотариатын үйлчилгээний чанарыг асуудлыг уг зохицуулалтаар шийдвэрлэж чадахгүй бөгөөд өмнөх хэсэгт дурдсан зөвлөмжийг анхаарна уу.  
4.1.1.в. “...Аж ахуйн үйл ажиллагааны тусгай зөвшөөрлийн тухай хуулийн 15 дугаар зүйлийн 15.5.1-д “Нотариатын үйл ажиллагаа эрхлэх”-ийг тусгай зөвшөөрөлтэйгээр эрхлэх аж ахуйн үйл ажиллагааны төрөл болгон зааж өгснөөс... Нэмэгдсэн өртөгийн албан татварын тухай хуулийн 7 дугаар зүйлийн 7.2.3-т нэмэгдсэн өртөг ногдох бараа, ажил үйлчилгээнд “нотариатын үйлчилгээ”-г хамруулсан бөгөөд үүнтэй холбоотой үүсээд буй хүндрэлийг шийдвэрлэх” буюу хууль хоорондын зөрчилдөөнийг арилгах зорилго:

Нотариатын үйлчилгээний хөлс, зардлыг Хууль зүйн асуудал эрхэлсэн Засгийн газрын гишүүн тогтоохоор Нотариатын тухай хуульд заасан бөгөөд үүний дагуу Хууль зүй, дотоод хэргийн сайдын 2011 оны 123 дугаар тогтоолоор батлагдсан “Нотариатын үйлчилгээний хөлс, зардал”-ыг баримтлан нотариатч нар иргэд, хуулийн этгээдээс тодорхой төлбөр авч үйлчилгээгээ үзүүлж байгаа болно. Гэтэл Нэмэгдсэн өртөгийн албан татварын тухай хуулийн 7 дугаар зүйлийн 7.2.3 дахь заалтад нотариатын үйлчилгээг нэмэгдсэн өртөг ногдох бараа,,ажил, үйлчилгээнд хамруулсан байна. Гэтэл Нэмэгдсэн өртөгийн албан татварын тухай хуулийн үзэл баримтлал ёсоор “нэмэгдсэн өртөгийн албан татвар төлөгч” болохын тулд бараа, ажил, үйлчилгээ борлуулсан орлогод тодорхой мөнгөн дүнгийн босго тавьдаг буюу мөн хуулийн 4 дүгээр зүйлийн 4.1.8 дахь заалтад зааснаар "нэмэгдсэн өртгийн албан татвар суутгах үүрэг үүсэх өдөр" гэж энэ хуулийн 3 дугаар зүйлд заасан үйл ажиллагаа эрхэлж, орлого олж байгаа хувь хүн, хуулийн этгээдийн уг үйл ажиллагааны борлуулалтын орлогын хэмжээ 50 сая ба түүнээс дээш төгрөгт хүрсэн өдрийг;” гэж заасан байна. 
Гэтэл нотариатч нь Хууль зүй, дотоод хэргийн сайдын тогтоосон тойрогт үйл ажиллагаа явуулдаг бөгөөд тойрог зөрчиж ажиллах нь хулиар хориотой байна. Энэ нь нотариатч нарын орлого харилцан адилгүй байх нөхцлийг бүрдүүлж байгаа бөгөөд зарим нотариачийн орлого 50 сая гэсэн босгот хүрэх бол зарим нотариатчийн орлого хүрэхгүй байх боломжтой юм. Өөрөөр хэлвэл Нэмэгдсэн өртөгийн албан татварын тухай хуулийн төслийн зохицуулалтаар нотариатын үйлчилгээнээс олсон орлого нь 50 сая төгрөгт хүрсэн үед нэмэгдсэн өртөгийн албан татвар төлөгч болж, үйлчлүүлэгчээс нэмэгдсэн өртөгийн албан татварт төлөх хувийг нэмж авах учиртай болж байна. 

Энэ нь Нотариатын тухай хуулийн 12 дугаар зүйлийн 12.5 дахь хэсэгт “Нотариатч энэ хуульд зааснаас бусад үйлчилгээний хөлс, зардал болон шагнал, урамшуулал авахыг хориглоно” гэж заасантай зөрчилдөх нөхцлийг бий болгосон байна. 
Нэмэгдсэн өртөгийн албан татварын тухай хуульд “нотариатын үйлчилгээ”-г нэмэгдсэн өртөг ногдох бараа, ажил, үйлчилгээний нэг төрөл байхаар зохицуулсан нь Аж ахуйн үйл ажиллагааны тусгай зөвшөөрлийн тухай хуулийн 15 дугаар зүйлийн 15.5.1 дэх заалтад “нотариатын үйл ажиллагаа эрхлэх”-ийг тусгай зөвшөөрлийн үндсэн дээр эрхлэхээр зохицуулж, түүнээс улбаатайгаар Нотариатын тухай хуульд “тусгай зөвшөөрөл”-ийн үндсэн дээр эрхлэхээр зохицуулсантай холбоотой байж болох юм. Иймд Нотариатын тухай хуульд нэмэлт, өөрчлөлт оруулах тухай хуулийн төсөл болон түүнийг дагалдан гарах хуулийн төслүүдэд нотариатын үйл ажиллагааг хуульчийн мэргэжлийн бусад үйл ажиллагааны нэгэн адил “зөвшөөрөл”-ийн үндсэн дээр эрхлэхээр болгож, түүнийг дагалдуулан Нэмэгдсэн өртөгийн албан татварын тухай хуульд өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай хуулийн төслийг дагалдуулан боловсруулсан нь хуулийн төслийн үзэл баримтлалд тусгагдсан хууль хоорондын зөрчилдөөнийг арилгах зорилгыг хангаж чадахаар зохицуулалт болсон байна гэж үзлээ. 

4.1.1.г. Нотариатын үйлчилгээг авах иргэдийн эрхийг хамгаалах зорилгоор нотариатын үйл ажиллагаа эрхлэх тусгай зөвшөөрөлтэй холбоотой зохицуулалтыг боловсронгуй болгох зорилгыг хуулийн төслийн зохицуулалт хангаж чадах эсэх талаар:
Өмнөх хэсэг буюу 4.1.1.в-д бичигдсэн хэсэгтэй хуулийн төслийн үзэл баримтлалаар тавьсан 4.1.1.г зорилго нь харилцан уялдах юм. Нотариатын үйл ажиллагааг “зөвшөөрөл”-ийн үндсэн дээр эрхэлдэг болж байгаагаас гадна уг зөвшөөрөлтэй холбоотой зохицуулалтыг боловсронгуй болгох дараахь зохицуулалт хуулийн төсөлд тусгагдсан байна. 

Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 3 дахь заалтад Нотариатын тухай хуулийн “тусгай зөвшөөрөл түдгэлзүүлэх” харилцааг зохицуулж буй 17 дугаар зүйлд дараахь хэсэг нэмэхээр заасан байна.  
““17.3.Энэ хуулийн 17.1.4-т заасан үндэслэлээр нотариатын үйл ажиллагаа эрхлэх зөвшөөрлийг түдгэлзүүлэх нийт хугацаа 5 жил хүртэл байна. 

17.4.Нотариатын үйл ажиллагаа эрхлэх зөвшөөрлийг нэг жилээс дээш хугацаагаар түдгэлзүүлэх тохиолдолд тухайн нотариатын тойрогт үйл ажиллагаа эрхлэх нотариатчийг хууль зүйн асуудал эрхэлсэн Засгийн газрын гишүүн тойрог шилжих хүсэлт гаргаж энэ хуулийн 7.4 дахь хэсэгт заасан мэргэшлийн шалгалтанд тэнцэн дарааалал хүлээж байгаа нотариатчдын дундаас түр томилно.

17.5.Нотариатч нь үйл ажиллагаа эрхлэх зөвшөөрөл сэргээх хүсэлтээ шийдвэрлүүлэхдээ сургалтын тогтоосон багц цагийг хангасан байна.”
Нотариатын тухай хуульд нэмэлт, өөрчлөлт оруулах тухай хуулийн төслийн 4 дэх заалт 

““18.1.7.энэ хуулийн 17.1.4-т заасан үндэслэлээр нотариатын үйл ажиллагаа эрхлэх зөвшөөрлийг түдгэлзүүлэх хугацаа дуусгавар болохоос өмнө зөвшөөрлийг сэргээх тухай хүсэлт гаргаагүй;

18.1.8.нотариатч төрийн жинхэнэ албан тушаалд томилогдсон тохиолдолд тухайн шийдвэрийг нь үндэслэн;
18.1.9.нотариатын үйл ажиллагаа эрхлэх зөвшөөрөл олгосноос хойш 6 сараас дээш хугацаагаар, эсхүл нотариатын үйл ажиллагаа явуулж байсан нотариатч нэг жилээс дээш хугацаагаар хүндэтгэн үзэх шалтгаангүйгээр нотариатын үйл ажиллагаа эрхлээгүй;

18.1.10.Хуульд заасан үндэслэлээр хуульчийн мэргэжлийн үйл ажиллагаа явуулах эрхийг хүчингүй болгосон.

18.1.11.энэ хуулийн 15.1 дэх хэсэгт заасны дагуу Мэргэшлийн хороо нотариатч мэргэшил, ур чадварын хувьд тэнцэхгүй гэсэн дүгнэлт эсхүл энэ хуулийн 54.2 дахь хэсэгт заасны дагуу Сахилгын зөвлөлөөс зөвшөөрлийг хүчингүй болгох санал гаргасан.”

Одоо хүчин төгөлдөр үйлчилж байгаа Нотариатын тухай хуулийн зохицуулалтаар тусгай зөвшөөрлийг түдгэлж болхоор тодорхой үндэслэлүүдийг зааж өгсөн боловч түүнийг хэрхэн хэрэгжүүлэх, ямар журам баримтлах талаарх зохицуулалт хуульд байхгүй байна. мөн нотариатын үйл ажиллагаа эрхлэхэд тодорхой насны хязгаар байхгүй байгаа нь нотариатын тусгай зөвшөөрлийг аваад хугацааггүй түдгэлзүүлэх замаар “нөөцлөх” нь хууль зүйн хувьд боломжтой байна. Иймээс үүнийг хязгаарлах зорилгоор зөвшөөрлийг түдгэлзүүлэхэд хугацаа зааж, түдгэлзүүлсэн хугацаанд тогтоосон сургалтын багц цагийг хангаж байхыг нотариатч нард үүрэг болгосон болон тодорхой насны хязгаарт хүрсэн тохиолдолд нотариатын үйл ажиллагаа эрхлэх зөвшөөрлийг дуусгавар болгохоор бүлэг зохицуулалт тусгасан нь нотариатын үйлчилгээний хүртээмжийг нэмэгдүүлэх, чанарыг сайжруулах зорилгыг хангаж чадахаар зохицуулалт болсон байна. 


Мөн нэг онцлог зохицуулалт нь одоо хүчин төгөлдөр мөрдөж байгаа Нотариатын тухай хуулийн 17 дугаар зүйлийн 17.1.4 дэх заалтад “нотариатч төрийн албан тушаалд томилогдсон, сонгогдсон тохиолдолд тухайн шийдвэрийг нь үндэслэн” тусгай зөвшөөрлийг хугацаагүйгээр түдгэлзүүлж байгааг өөрчлөн нотариатч төрийн жинхэнэ албан тушаалд томилогдсон бол тухайн шийдвэрийг үндэслэн нотариатын үйл ажиллагаа явуулах зөвшөөрлийг хүчингүй болгохоор хуулийн төсөлд туссан байна.

Латин маягийн нотариаттай ХБНГУ, Унгар, Франц, Эстон зэрэг улсад нотариатч нь онцгой нэр хүндтэй бөгөөд энэ эрхийг авахын төлөө олон мянган хуульч өрсөлдөн хамгийн чадварлаг нь сонгогддог зарчим үйлчилж байна. Иймээс энэ чиг үүргийг бусад ажил, албан тушаалтай хавсран гүйцэтгэх, төрийн албанд томилогдвол тэр хугацаандаа түдгэлзүүлэх зэрэг зохицуулалт байхгүй байна.
. Иймд Монгол Улс латин нотариатыг чиглэлийг баримталж байгаа тохиолдолд нотариатыг тэтгэврийн нас хүрэхээр хийдэг, ажил болсон үед халаасанд байгаа боломж мэтээр ашиглаж байгаа одоогийн байдлыг арилгах нь зүйтэй тул Нотариатын тухай хуульд нэмэлт, өөрчлөлт оруулах тухай хуулийн төслийн “нотариатын үйл ажиллагаа эрхлэх зөвшөөрөл, түүнийг түдгэлзүүлэх, дуусгавар болгох үндэслэл, журам”-ын талаарх бүлэг зохицуулалт нь зүйтэй бөгөөд нотариатын үйлчилгээний хүртээмж, чанарыг сайжруулах зорилгод чиглэсэн буюу түүнд хүрэхэд зохих нөлөө үзүүлнэ гэж үзэж байна. 
4.1.1.д. Нотариатын үйл ажиллагаа эрхлэх этгээдийн үүрэг, хариуцлагыг өндөржүүлэх замаар нотариатыг мэргэшүүлэх, нэр хүндийг өсгөх зорилгыг хангах чиглэлээр хуулийн төсөлд тусгагдсан зохицуулалтын талаар:
2016-2017 онд иргэний хэргийн шүүхэд нотариатчйн үйлдлийг хууль бус гэж үзэж хүчингүй болгуулахаар хандсан тохиолдолыг шийдвэрлэсэн шүүхийн шийдвэр 21
 байгаа бөгөөд жилд дундажаар 40-50 иргэн, хуулийн этгээдээс ирүүлсэн өргөдлийг Нотариатын танхимын дэргэдэх Сахилгын зөвлөл шийдвэрлэдэг талаар холбогдох судалгаа байна. Энэ нь 280 тусгай зөвшөөрөл бүхий нотариатч үйл ажиллагаа явуулж байгаад харьцуулан үзвэл нотариатч зөрчилд холбогдох тохиолдолд харьцангуй өндөр хувьтай гэж үзэж болохоор байна. 
Иймээс энэхүү шалгаан нь хуулийн төслийг боловсруулах үндэслэл, шаардлага болсон гэж үзэхээр байна. Латин нотариатын тогтолцоо бүхий улсын хувьд нотариатчаас өндөр ёс зүй, хариуцлагатай байхыг шаарддаг нийтлэг жишиг байдаг бөгөөд ёс зүй, хууль хэрэгжүүлж буй байдалд хяналт тавих тогтолцоо ялгаатай байдлаар зохицуулагдсан байдаг байна. Тухайлбал ХБНГУ-д сахилгын зөрчилд хөөн хэлэлцэх хугацаа хамаардаггүй бөгөөд нотариатч олон жилийн өмнө мэргэжлийн үүргээ зохих ёсоор биелүүлээгүй тохиолдолд ч хариуцлага хүлээхээр зохицуулсан байна. Сахилгын зөрчлийг маш хурдан илрүүлдэг. Мөн Шүүхийн захиргааны алба нотариатчдад 4 жил тутамд том хэмжээний мониторинг явуулах ба тусгайлан бэлтгэгдсэн шүүгчид нотариатын ажлын байран дээр биечлэн газар дээр очиж, нотариатын баримтад тухайлбал бүртгэл, бичиг, тэмдэглэл, нэхэмжлэл, төлбөрийн гүйлгээ, зардлын баримт зэргийг шалгах замаар нотариатчийн үйл ажиллагаанд хяналт тавьдаг байна. Иргэд тус Шүүхийн захиргаа эсхүл Нотариатын Танхимд нотариатчийн эсрэг гомдол гаргавал шалгах ажиллагааг нэн даруйд явуулж эхэлдэг тул сахилгын зөрчил хэдэн жилээр илрэхгүй байх тохиолдолд маш ховор байдаг байна.
Эстон Улсын Нотариатын тухай хуулийн 11 дүгээр зүйлд заасны дагуу сахилгын шийтгэл ноогдуулах хугацаа нь зөрчлөөс хамааран 3 сараас 10 жил байхаар зохицуулсан банйа. Мөн хуулийн дагуу зөрчил бүрт зөвхөн нэг шийтгэл оногдуулах зарчимтай бөгөөд сахилгын шийтгэл оногдуулсанаас хойш зөрчил үргэлжилсээр байвал түүнийг шинэ зөрчилд тооцон сахилгын арга хэмжээ авч болохоор заасан байдаг. Нотариатч захиргааны, эрүүгийн болон материалын хариуцлага хүлээсэн нь нотариатчийн тухайн зөрчилд сахилгын шийтгэл хүлээлгэхээс чөлөөлөх үндэслэл болохгүй. Нотариатч өөрийн ажил үүргээ биелүүлэх явцдаа үйлчлүүлэгчид хохирол учруулсан бол үйлчлүүлэгч хохиролоо нэхэмжлэхээр шаардах хугацаа нь хохирогч хохирлын тухай мэдсэнээс хойш 3 жилийн дотор байна. Нотариатч сахилгын шийтгэл оногдуулсан тухай мэдэгдэл авсан өдрөөс хойш 1 сарын дотор захиргааны шүүхэд гомдол гаргаж болохоор зохицуулсан байна.
Монгол Улсын хувьд одоо хүчин төгөлдөр үйлчилж байгаа Нотариатын тухай хуулиар Монголын нотариатчдын танхимын дэргэд ажиллах Сахилгын зөвлөл /энэ нь тус танхимын гишүүн нотариатчдын дундаас сонгогдсон гишүүдээс бүрдсэн/ Танхимын дүрмээр тогтоосон хэм хэмжээг удирдлага болгон ажиллаж байна. 
Нотариатчдын гаргасан сахилгын зөрчлийг шийдвэр журам хуульд тодорхойгүй бөгөөд сахилгын зөрчил гаргаснаас хойш 1 жилийн хугацаа өнгөрсөн тохиолдолд тухайн зөрчилд сахилгын шийтгэл оногдуулах боломжгүй болдог зохицуулалттай байна. Мөн иргэн, хуулийн этгээд нотариатчын хийсэн үйлдлийг хууль бус гэж үзэн шүүхэд хандаж шүүх нэхэмжлэлийг ханган шийдвэрлэсэн тохиолдолд тухайн нотариатчид ямар нэгэн хариуцлага хүлээлгэх тогтолцоо байхгүй байна. 

Уг асуудлыг шийдвэрлэхээр Нотариатын тухай хуульд нэмэлт, өөрчлөлт оруулах тухай хуулийн төсөлд дараахь чиглэлийн зохицуулалт тусгагдсан байна. Үүнд:

· Сахилгын шийтгэл ногдуулах хөөн хэлэлцэх хугацааг тухайн зөрчил илэрснээс хойш 2 жил байх;
· Нотариатчдын гаргасан сахилгын зөрчлийг хянан хэлэлцэх эрх хэмжээ бүхий Сахилгын зөвлөлийн бүрэлдэхүүнийг зөвхөн Нотариатчдын танхимаас бус Таниим, хууль зүйн асуудал эрхэлсэн төрийн захиргааны төв байгууллага, шүүхээс төлөөлөл оролцуулсан бүрэлдэхүүнтэй болж, түүний ажиллах журмыг Хууль зүйн асуудал эрэхслэн Засгийн газрын гишүүн батлан, түүнийг захиргааны хэм хэмжээний азт болохын хувь Захиргааны ерөнхий хуулийн дагуу улсын нэгдсэн бүртгэлд бүртгүүлэх зохицуулалт;
· Сахилгын шийтгэлийн төрлийг хуульд тодорхой болгон зааж өгсөн зохицуулалт тус тус хуулийн төсөлд туссан байна. 

Нотариатчдын үйл ажиллагааны хариуцлага, сахилгын асуудлыг өндөржүүлэх зорилго хуулийн төслөөр тавьсан бөгөөд энэ нь иргэдийн нотариатын чанартай үйлчилгээг авах эрхийг хангах үндсэн зорилгыг хэрэгжүүлэхэд чиглэсэн зорилт байна. Нотариатч хариуцлагатай байлгах асуудал дээр зөвхөн оногдуулах шийтгэлийн төрлийг нэмэх замаар шийдвэрлэх нь нэг талдаа өрөөсгөл бөгөөд тэдгээрийг мэргэжлийн ур чадвартай байх, ёс зүйгээ чанд баримтлан ажиллах чиглэлээр сургалт, мэдээллийн асуудлыг давхар зохицуулах шаардлагатай. 

Сургалтын талаар хуулийн төсөлд нотариатч хуульч болж байгаатай холбоотойгоор жил бүр тогтмол, тогтоосон багц цагийг хангаж байх зохицуулалтыг тусгасан тул нотариатч мэргэжлийн хувьд алдаа гаргахаас урьдчилан сэргийлэх нөхцлийг хуулийн төслөөр хангасан гэж үзэж байна. 

Мөн нөгөө талаар нотариатчид холбогдох нөхцөл, бололцоог төрийн зүгээс баталгаажуулах нь тэдгээрийг нөлөөнд автах, ашиг сонирхолын зөрчил үүсгэхээс хамгаалах тодорхой хөшүүрэг болохыг тооцоолох нь зүйтэй байна. 

 
4.1.1.ж.Нотариатын байгууллагыг цахим хэлбэрт шилжүүлснээр иргэдэд үзүүлэх үйлчилгээний дамжлагыг багасгах, ачааллыг бууруулах зорилго:

Төрийн үйл ажиллагааны шат дамжлагыг цөөрүүлэх, иргэдэд үүсдэг хүнд суртал, чирэгдлийг арилгах нь Монгол Улсын төр засгийн тавьж буй томоохон үндсэн зорилгыг нэг юм. Энэ хүрээнд төрийн холбогдох байгууллагатай харилцан уялдаатай ажилладаг нотариатын үйл ажиллагааг цахим хэлбэрт шилжүүлэх эрх зүйн үндсийг хуулийн төсөлд тусгаж өгсөн нь ололтой заалт гэж үзэж байна. Хуулийн төсөлд цахим нотариатын талаар дараахь зүйл туссан байна. Үүнд:  
Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйл 13 дахь заалт 
“251 дугаар зүйл.Цахим үйл ажиллагаа эрхлэх


251.1.Танхим нь нийт нутаг дэвсгэрийн хэмжээнд нотариатын үйл ажиллагаатай холбогдох бүртгэл, мэдээллийн цахим санг бүрдүүлэх бөгөөд хуулиар хориглоогүй, үйл ажиллагаанд холбогдох мэдээ, мэдээллийг улсын бүртгэлийн болон бусад холбогдох байгууллагад цахим хэлбэрээр дамжуулж, харилцан мэдээлэл солилцоно.


251.2.Нотариатч нь гэрчилсэн үйлдэл бүрээр цахим бүртгэл хийх, мэдээлэл үүсгэх, санд байршуулах, баяжуулах, улсын бүртгэлийн болон холбогдох бусад байгууллагад дамжуулах, лавлагаа, мэдээлэл авах замаар нотариатын цахим үйл ажиллагаа эрхэлнэ.

251.3.Нотариатын цахим үйл ажиллагааг эрхлэх, цахим сервер үүсгэх, улсын бүртгэлийн болон холбогдох бусад байгууллагын цахим санд холбогдох, шугам ашиглах, харилцан мэдээлэл солилцох, гэрээ байгуулах журмыг хууль зүйн асуудал эрхэлсэн Засгийн газрын гишүүн батална.” гэжээ.
Нотариатын цахим үйл ажиллагаа эрхэлнэ гэдэгт дараахь хоёр урсгалтай байна гэж үзэж байна. 

· Нэг талаас нотариат өөрийн гэрчилсэн үйлдлийг төрийн холбогдох байгууллагад цахим хэлбэрээр дамжуулах буюу иргэд нотариатын гэрчилсэн хэлцлийн улмаас бий болсон үр дагаврын талаарх холбогдох өөрчлөлтийг төрийн холбогдох байгуулагад өөрсдөө дахин хүрэлцэн очдог байдлыг халах үйл ажиллагаа;
· Нөгөө талаас иргэн, хуулийн этгээд нь нотариатын үйлчилгээг нотариатын ажлын байранд очилгүйгээр өөрийн давтагдашгүй өгөгдлийн тусламжтайггаар цахим хэлбэрээр авах үйл ажиллагаа.
Хуулийн төслөөс харахад цахим үйлчилгээтэй холбоотой эхний урсгалыг зохицуулахаар холбогдох хэсэг тусгагдсан боловч иргэн, нотариатч хоёрын хоорондох цахим үйл ажиллагааны талаарх зохицуулалтыг тусгаагүй байна. Өөрөөр хэлбэл иргэн, хуулийн этгээд нотариатын үйлчилгээг цахимаар авч болох эсэх, энэ тохиолдолд ямар сүлжээ, бие хүний давтагдашгүй өгөгдлийг ашиглах, энэ нь манай нөхцөлд одоо хэрэгжих боломжтой эсэх зэрэг асуудлыг зохицуулаагүй орхигдуулсан байна. Бусад улс орнуудын туршлагыг судалж үзэхэд нотариатыг цахимжуулсан, цахимжуулж байгаа буюу дэлхий нийтээр нотариатыг цахим байлгах чиглэлээр хүлээн зөвшөөрч байгаа цаг үед энэ талаарх зохицуулалтыг Нотариатын тухай хуульд нэмэлтээр оруулахаар тусгасан нь ололттой байгаа хэдий ч энэ зохицуулалтыг цогц байдлаар хийж өгөөгүй байна гэж үзлээ. 

Нөгөө талаас нотариатч нь төрийн холбогдох байгууллагад цахим сүлжээг ашиглан мэдээлэл дамжуулах, төрийн мэдээллийн сүлжээнээс мэдээлэл ашиглах эрхтэй байхаар хуулийн төсөлд тусгагдсан байна. Үүнтэй холбоотойгоор нотариатч мэдээллийг хувийн зорилгоор ашиглах, сүлжээний аюулгүй байдлыг хангах чиглэлд ямар зохицуулалт байгаа нь хуулийн төсөлд тодорхойгүй байна. 
Иймээс цахим үйл ажиллагаатай холбоотой зохицуулалтыг илүү нарийвчлах, ингэхдээ гарч болох эрсдэл, хүндрэлийг урьдчилан тооцоолох болон бусад орны туршлагыг судалж үзэх нь зүйтэй байна. 

4.1.2.“ПРАКТИКТ ХЭРЭГЖИХ БОЛОМЖ” ШАЛГУУР ҮЗҮҮЛЭЛТИЙН ҮНЭЛГЭЭ
Хуулийн төсөлд практикт хэрэгжих боломжийг урьдчилан тогтоох шаардлагатай дараахь агуулга бүхий зохицуулалт тусгагдсан байна. 
· Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 1 дэх заалт ““5.3.Нэг тойргийн нотариатчид хуулийн этгээдийн эрхгүйгээр, гэрээний үндсэн дээр хамтран ажиллаж болно.”

· Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 8 дахь заалт ““21.2.10.үргэлжилсэн сургалтанд хамрагдаж, тогтоосон багц цагийг хангах, жил тутам хоёроос доошгүй иргэнд үнэ, төлбөргүй хууль зүйн туслалцаа үзүүлэх;” 1 дүгээр зүйлийн 9 дэх заалт “221.3.Хуульчийн үргэлжилсэн сургалт, багц цагийг тооцох асуудлыг холбогдох хууль тогтоомжид заасны дагуу Танхим зохион байгуулна.”
· Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйл 13 дахь заалт:“251 дугаар зүйл.Цахим үйл ажиллагаа эрхлэх

4.2.1.а. Нэг тойргийн нотариатч нар хуулийн этгээдийн эрхгүйгээр, гэрээний үндсэн дээр хамтран ажиллах уу?

Хууль зүйн хувьд боломжгүй зүйл биш бөгөөд хуулийн төслийн дагуу үл хөдлөх эд хөрөнгөөс бусад нотариатын үйлдлийг тойрог, нутаг дэвсгэр харгалзахгүйгээр гэрчилдэг болох талаар зохицуулалтыг тусгасан байна. 


Энэ нь нэг талаас иргэдийн үйлчилгээ үзүүлж буй этгээдийг сонгох эрхийг баталгаажуулах замаар нотариатчдын дундах мэргэжлийн ур чадварын талаарх шударга өрсөлдөөнийг бий болгоход чиглэгдсэн зохицуулалт байна. 

Нөгөө талаас нотариатчдыг Нотариатын тухай хуулийн дагуу үйл ажиллагаа эрхлэх ажлын байраа өөрөө бэлдэхийг үүрэг болгосон байдаг тул уг зохицуулалт хэрэгснээр нотариатч бүрт үүсч байгаа ажлын байртай холбоотой зардлыг бууруулах ач холбогдолтой байна. Иймээс уг заалт хэрэгжих боломжтой гэж үзлээ. 


4.2.1.б.Нотариатчдыг үргэлжилсэн сургалтанд тогтмол хамруулах талаарх зохицуулалт хэрэгжих боломжтой юу?  

Хуулийн төсөлд туссанаар сургалтын асуудлыг Танхим хариуцан гүйцэтгэхээр заасан байна. Энэ чиг үүрэг Танхим нэмэгдэж байгаатай холбоотойгоор сургалтыг зарлах, заал танхим зохион байгуулах, бүртгэл хөтлөх зэрэг захиргааны чиг үүргийг хэрэгжүүлэхэд шаардлагатай хүний нөөцийн судалгааг Зардлын тооцоогоор гаргасан бөгөөд сургалт зохион байгуулахтай холбоотой захиргааны чиг үүргийг хэрэгжүүлэхэд 0,45 албан хаагч нэмж ажиллуулах шаардлагатай тул ийм хэмжээний нөөц боломж Танхимд байгаа гэж үзэж хэрэгжих боломжтой гэж тогтоов. 
Мөн хуульчийн үргэлжилсэн сургалтын асуудал нь огт шинэ зүйл биш бөгөөд Хуульчийн эрх зүйн байдлын тухай хуулийн дагуу Хуульчдын холбоо хуульчийн үгэлжилсэн сургалтыг тогтмол зохион байгуулж байгаа болно. Иймээс зохицуулалтыг илүү хялбарчлах үүднээс сургалтыг Танхим, Монголын хуульчдын холбоотой хамтран зохион байгуулах талаар зохицуулалтад өөрчлөлт оруулбал хэрэгжилт улам бүр баталгаажих юм. 

4.2.1.в.Цахим нотариатын талаарх зохицуулалт хэрэгжих боломжтой юу? 
Нотариатын үйл ажиллагааг цахим болгох хүрээнд Монголын нотариатын танхим программ хангамжийг асуудлыг шийдвэрлэх шаардлагатай бөгөөд тус байгууллагаас авсан судалгаагаар энэ чиглэлд холбогдох бэлтгэл ажлыг эхлүүлэн хэрэгжүүлж байгаатай танилцсан болно. Төрийн зүгээс холбогдох байгууллагын цахим санд нотариатч нэвтрэх эрхтэй байлгах, нууцлалыг хамгаалах зэрэг асуудлыг зохицуулалтын хувьд шийдвэрлэх шаардлагатай болох юм. Харин иргэн нотариатчаас цахим хэлбэрээр үйлчилгээ авах тухай асуудал нь хэрэгжих боломжгүй гэж үзэж байна. 
4.1.3.ХУУЛИЙН ТӨСЛИЙН ЗОХИЦУУЛАЛТЫН ХҮЛЭЭН ЗӨВШӨӨРӨГДӨХ БАЙДЛЫН ҮНЭЛГЭЭ:
Уг үнэлгээний тайлангийн 3.3 дахь хэсэгт заасны дагуу хуулийн төслөөс сонгож авсан зүйл, хэсэг, заалтын хүлээн зөвшөөрөгдөх байдлыг үнэлвэл:

4.1.3.а.Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 3 дахь заалт “17.3.Энэ хуулийн 17.1.4-т заасан үндэслэлээр нотариатын үйл ажиллагаа эрхлэх зөвшөөрлийг түдгэлзүүлэх нийт хугацаа 5 жил хүртэл байна.”
Энэ зохицуулалтыг хуулийн төсөлд тусгах болсон хэрэгцээ, шаардлаг хуулийн төслийн үзэл баримтлалаас судалж тогтоосон болно. Энэ зохицуулалтын хүрээнд эрх, ашиг сонирхол нь шууд хөндөгдөх этгээд нь нотариатч, нотариатын үйл ажиллагааг эрхлэх асуудлын хүрээнд хамааруулан зохицуулдаг Хууль зүйн асуудал эрхэлсэн төрийн захиргааны байгууллага, дам байдлаар нотариатын үйлчилгээ авдаг нийт иргэдийн эрх, ашиг сонирхол хөндөгдөхөөр байна. 

Дээрх бүлгүүд хуулийн төслийн зохицуулалтыг хүлээн зөвшөөрөх үү гэдэгт хуулийн төсөлд ирүүлсэн саналыг үндэслэн тогтоох нь зүйтэй байна. Монголын нотариатчдын танхим 2018 оны 08 дугаар сарын 10-ны өдрийн 575 дугаартай бичгээр хуулийн төслийн үзэл баримтлал, танилцуулга, хуулийн төсөлтэй холбоотой саналаа алсан чёоор ирүүлсэн байна. Уг санал дотор нотариатын үйл ажиллагаа эрхлэх зөвшөөрлийг түдгэлзүүлэхдээ тодорхой хугацаа буюу 5 жил хүртэл байх бөгөөд энэ хугацаа дуусгавар болсон тохиолдолд энэ нь зөвшөөрлийг хүчингүй болгох үндэслэл болохоор заасан дээр санал ирүүлээгүй байна. Иймд хуулийн төсөлд тусгагдсан уг зохицуулалтыг нотариатч хүлээн зөвшөөрч байна гэж үзэх үндэслэлтэй байна. 

Хууль зүйн асуудал эрхэлсэн төрийн захиргааны төв байгууллагын хувьд хуулийн төслийг боловсруулсан тул хүлээн зөвшөөрч байгаа тул ийм зохицуулалт тусгасан гэж үзнэ. Эрх ашиг сонирхол нь дам байдлаар хөндөгдөх иргэдийн хувьд энэ нь нотариатын үйлчилгээний хүртээмжийг бий болгох буюу тэдэнд ашигтай зохицуулалт байх тул хүлээн зөвшөөрөх нь ойлгомжтой асуудал юм. Үүний баталгаа нь Хууль зүй, дотоод хэргийн яамны албан ёсны вэб хуудас www.mojha.gov.mn дээр тус хуулийн төсөл тавигдаад 30 хонож байгаа бөгөөд хуулийн төслийн уг зохицуулалттай холбоотойгоор иргэн, хуулийн этгээдээс санал ирүүлээгүй байгаагаар тайлбарлагдана.   
4.3.1.б.Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйл 5 дахь заалт ““19.1.3.нотариатын үйл ажиллагаа эрхлэх насны дээд хязгаарт хүрсэн.” Зохицуулалтын хүлээн зөвшөөрөгдөх байдал: 
Хуулийн төслийн уг зохицуулалт нь нотариатын үйл ажиллагааг тусгай зөвшөөрлийн /одоо хүчин төгөлдөр мөрдөгдөж буй Нотариатын тухай хуулийн дагуу/ үндсэн дээр эрхэлэ байгаа нотариатч нарын эрх ашгийг шууд хөндөхөөр байна. Нотариатын тухай хуулийн дагуу нотариатын үйл ажиллагаа эрхлэх тусгай зөвшөөрлийг хугацаагүй буюу бүх насаараа авч, уг үйл ажиллагааг эрхлэхэд дуусгавар болгох насны хязгаар тавьж өгөөгүй байна. 

Хуулийн төслийн үзэл баримтлалд тусгагдсанаар нотариатын үйл ажиллагааг 23-80 насны 280 этгээд тусгай зөвшөөрлийн үндсэн дээр эрхэлж байгаа гэсэн байна. Монголын нотариатчдын танхимаас ирүүлсэн саналд энэ зохицуулалтын талаар дараах агуулга бүхий санал туссан байна. Үүнд:
““19.3.Нотариатын үйл ажиллагаа эрхлэх насны дээд хязгаар нь Төрийн албаны тухай хуульд заасан төрийн жинхэнэ албан хаагчийн насны дээд хязгаартай адил байна.” гэсний “Төрийн албаны тухай хуульд заасан төрийн жинхэнэ албан хаагчийн” гэснийг “70 нас байна.” гэж өөрчлөх” гэжээ. Энэ нь Монголын нотариатчдыэ танхим нотариатын үйл ажиллагаа эрхлэхэд тодорхой насны хязгаар байхыг хүлээн зөвшөөрсөн боловч уг хязгаар тогтоосон насыг Төрийн албан тухай хуульд заасан төрийн жинхэнэ албан хаагчийн нас буюу Төрийн албаны тухай хуулийн 41 дүгээр зүйлийн 41.2 дахь хэсэгт зааснаар “Хуульд өөрөөр заагаагүй бол төрийн улс төрийн албан хаагчаас бусад төрийн албан хаагчийн төрийн алба хаах насны дээд хязгаар нь 65 нас байна.” гэснийг 5 насаар нэмэгдүүлж 70 болгох санал гаргасан байна. 

Нотариатын үйл ажиллагааг тогтоосон орон тоотойгоор эрхэлдэг буюу хязгаарлагдмал тооны этгээд уг зөвшөөрлийг авч, нотариатын үйл ажиллагааг эрхлэх боломжтой байдаг. 

Нөгөө талаас төрийн албанд ажиллах насны дээд хязгаарыг тогтоохдоо хүн амын дундаж наслалт, хөдөлмөрийн болон оюуны бүтээмж зэрэг олон зүйлтэй уялдуулан шинжлэх ухааны тодорхой үндэслэлтэйгээр тогтоодог. Нотариатын үйл ажиллагаа эрхлэхэд насны хязгаар тогтоож байгаа нь нэг талаас нотариатчын эрх ашиг сонирхолтой холбоотой боловч нөгөө талд иргэдийн нотариатын үйлчилгээг хүртээмжтэй, чанартай хүртэх эрхтэй дүйцүүлэх шаардлагатай юм. Иймээс уг хуулийн төслийн зохицуулалт нь хязгаарлагдмал бүлгийн хүрээнд, хязгаарлагдмал хэмжээгээр хүлээн зөвшөөрөгдөхгүй байх магадлалтай боловч энэ нь нийтийн ашиг сонирхолд нийцэх тул хуулийн төслийн уг зохицуулалтыг хэвээр үлдээх нь зүйтэй гэж үзлээ. 
4.3.1.в.Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 2 дахь заалт “16.5.Төсвийн тухай хуулийн 23.7.3, 58.2.17-д заасны дагуу нотариатчийн үүрэг гүйцэтгэгч чиг үүргээ хэрэгжүүлсэн байдал, орон нутгийн төсөвт төвлөрүүлсэн орлогын хэмжээг харгалзан нийт орлогын үнийн дүнгээс 10 хувиар тооцож тухайн сумын Засаг дарга урамшуулал олгоно.”
Хуулийн төслийн зардлын тооцоонд дурдсанаар нотариатын үүрэг гүйцэтгэгч нар 2017 онд 239978 нотариатын үйлчилгээг иргэн, хуулийн этгээдэд үзүүлж, 296.675.487 төгрөгийг улсын төсөвт төвлөрүүлсэн байна. Санхүү, төсвийн асуудал эрхэлсэн төрийн захиргааны төв байгууллагаас хуулийн төслийн уг зохицуулалттай холбоотойгоор дараахь саналыг ирүүлсэн байна. “Нотариатын үүрэг гүйцэтгэгч нарын улсын төсөвт төвлөрүүлсэн орлогын 10 хувийг урамшуулал хэлбэрээр буцаан олгох эрхийг Засаг дарга нарт олгох талаар хуулийн төсөлд тусгагдсан байна. Төсвийн тухай хуулийн 3 дугаар зүйлийн 3.4 дэх хэсэгт “Төсвийн харилцааг зөвхөн энэ хуулиар зохицуулах бөгөөд орон нутаг, салбарын үйл ажиллагаанд санхүүжилтийн эх үүсвэрийн хэмжээг хуульчлан тогтоох, түүнийг хуваарилах аливаа харилцаа үүнд нэгэн адил хамаарна.” Гэж заасан тул сумын Засаг дарга урамшуулал олгох тухай асуудлыг Нотариатын тухай хуулиар зохицуулах боломжгүй тул энэ хэсгийг хасах” гэсэн санал ирүүлсэн байна. 
Хуулийн төслийн уг зохицуулалтын хүрээнд жилд дундажаар 29 сая орчим төгрөгийг улс төсөвт төвлөрүүлсэн хөрөнгөөс буцаан татах асуудла яригдаж байгаа бөгөөд энэ нотариатчын үүрэг гүйцэтгэгч нарыг урамшуулах, үйлчилгээг чанаржуулах сайн талтай тул уг асуудлыг холбогдох хуульд тусгах нь хүлээн зөвшөөрөгдөх магадлалтай байна. Өөрөөр хэлбэл санхүү, төсвийн асуудал эрхэлсэн төрийн захиргааны төв байгууллагын санал нь уг зохицуулалтыг агуулгын хувьд эсэргүүцээгүй бөгөөд холбогдох хуулиар зохицуулах ёстой гэсэн үндэслэлээр дэмжээгүй байна. Иймд уг зохицуулалтыг Төсвийн тухай болон холбогдох хуульд тусгах замаар шийдвэрлэх нь зүйтэй гэж үзэж байна. 

4.3.1.г.Нэмэгдсэн өртгийн албан татварын тухай хуульд өөрчлөлт оруулах тухай хуулийн төслийн 1 дүгээр зүйл “Нэмэгдсэн өртгийн албан татварын тухай хуулийн 7 дугаар зүйлийн 7.2.3 дахь заалтыг хүчингүй болсонд тооцсугай.”
Хуулийн төслийн уг зохицуулалтын талаар санхүү, төсвийн асуудал эрхэлсэн төрийн захиргааны төв байгууллагын 2018 оны 08 дугаар сарын 24-ний өдрийн 1/5535 тоот албан бичигт “нотариатын үйлчилгээг нэмэгдсэн өртөгийн албан татвараас чөлөөлөх тухай зохицуулалт нь хөнгөлөлт, чөлөөлөлтийг бууруулах, татварын суурийг нэмэгдүүлэх зарчимтай нийцэхгүй байна” гэсэн үндэслэлээр дэмжээгүй байна. Гэтэл бодит байдал дээр нотариатын үйлчилгээг нэмэгдсэн өртөг ногдох бараа, ажил, үйлчилгээнд багтаасан нь хэрэгжих боломжгүй байдлыг үүсгээд байгаа талаар өмнө дурдсан бөгөөд үүнтэй холбоотойггор ... тооны нотариатч, ... төгрөгийг улсын төсөвт нэмэгдсэн өртөгийн албан татвар төлөгч болж төвлөрүүлсэн байна. 

Иймд уг зохицуулалтын улмаас улсын төсөвт ачаалал үүсгэхгүй байх тул хууль тогтоомжийн уялдааг хангах шаардлагатай тул хуулийн төсөлд уг зохицуулалтыг тусгах нь зүйтэй. 
4.3.1.д.Аж ахуйн үйл ажиллагааны тухай хуульд өөрчлөлт оруулах тухай хуулийн төслийн 1 дүгээр зүйл “Аж ахуйн үйл ажиллагааны тусгай зөвшөөрлийн тухай хуулийн 15 дугаар зүйлийн 15.5.1 дэх заалтыг хүчингүй болсонд тооцсугай.”
Хуулийн төсөлд тусгагдсан уг зохицуулалтыг хууль зүйн асуудал эрхэлсэн төрийн захиргааны төв байгууллага,  Монголын нотариатчдын танхим, Монголын Хуульдын холбоо зэрэг эрх ашиг сонирхол нь хөндөгдөж буй бүлгүүд бүгд хүлээн зөвшөөрч байгаа нь хуулийн төсөлтэй холбогдуулан тэдний ирүүлсэн саналаас харагдаж байна. “Тусгай” гэдэг үгийг Нотариатын тухай хуулиас хассанаар нотариатын үйл ажиллагааг “зөвшөөрөл”-ийн үндсэн дээр эрхлэх боловч энэ нь практикын хувьд өөрчлөгдөх зүйлгүй юм. Иймээс уг зохицуулалт нь хүлээн зөвшөөрөгдөнө гэж үзлээ. 

4.4.”ОЙЛГОМЖТОЙ БАЙДАЛ” ШАЛГУУР ҮЗҮҮЛЭЛТИЙН ҮНЭЛГЭЭ

“Ойлгомжтой байдал” шалгуур үзүүлэлтийн хүрээнд хуулийн төслийг бүхэлд нь түүний зүйл, хэсэг, заалт нь хэрэгжүүлэх, хэрэглэх этгээдүүдэд ойлгомжтой байдлаар томьёологдсон эсэхийг тогтоох юм. 
Нотариатын тухай хуулийн 1 дүгээр зүйлийн 2 дахь заалтад “нотариатын үүрэг гүйцэтгэгч нарын улсын төсөвт төвлөрүүлсэн орлогын 10 хувьтай тэмцэх хэмжээний мөнгийг урамшуулал байдлаар үүрэг гүйцэтгэгч нарт буцаан олгох асуудлыг Засаг дарга шийдвэрлэх” тухай зохицуулалт тусгагдсан байна. Нотариатын тухай хуулийн 4 дүгээр зүйлийн 4.1 дэх хэсэгт зааснаар нотариатын үүрэг гүйцэтгэгч нь суманд Засаг даргын тамгын газрын дарга, хилийн чанад дахь Монгол Улсын Дипломат төлөөлөгчийн газарт Хууль зүйн асуудал эрхэлсэн Засгийн газрын гишүүнээс эрх авсан этгээд байхаар заасан бөгөөд Нотариатын тухай хуульд нэмэлт, өөрчлөлт оруулах тухай хуулийн төслөөр уг зохицуулалт хэвээр хадгалагдаж байгаа болно. 
Гэтэл нотариатын үүрэг гүйцэтгэгч нарыг урамшуулах асуудлыг “Засаг дарга шийдвэрлэж болно” гэж зааснаараа хилийн чанад дахь Дипломат төлөөлөгчийн газарт нотариатын үүрэг гүйцэтгэж байгаа этгээдүүдийн асуудлыг орхигдуулсан буюу тэдэнд урамшуулал өгч болох эсэх болон болвол энэ асуудлыг хэн шийдвэрлэх талаарх зохицуулалт байхгүй буюу хуулийн төслийг нэг мөр ойлгож хэрэглэх боломжгүй байна. Иймд хуулийн төслийн уг хэсгийг ойлгомжтойгоор томьёолох буюу энэ заалт нь зөвхөн орон нутагт үүрэг гүйцэтгэж буй этгээдэд хамааралтай бол энэ талаар тодорхой заах, хилийн чанад дахь Дипломат төлөөлөгчийн газарт үүрэг гүйцэтгэж буй этгээдийг хамруулах эсэх асуудлыг шийдвэрлэн ойлгомжтойгоор эх бичвэрийг найруулах нь зүйтэй.  

Нотариатын тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 1 дэх хэсгийн “6 дугаар зүйлийн 6.2,нотариатч нь багшлах, эрдэм шинжилгээ, судалгааны ажлыг тогтмол цалинтай, орон тооны ажилтны хувиар эрхлэхийг хориглоно” гэж Нотариатын тухай хуулийн 6 дугаар зүйлийн 6.2 дахь хэсэгт “Нотариатч багшлах, эрдэм шинжилгээний ажил эрхлэхээс өөр ажил, албан тушаал хавсран гүйцэтгэхийг хориглоно” гэснийг өөрчлөн найруулахаар тусгасан байна. 

Энэ нотариатч дээр дурдсанаас бусад ажил албан тушаалыг хавсран гүйцэтгэж болохоор ойлгогдож байх тул уг хэсгийн найруулгыг “Нотариатч багшлах, эрдэм шинжилгээний ажил эрхлэхээс өөр ажил, албан тушаал хавсран гүйцэтгэхийг хориглоно. Багшлах, эрдэм шилжилгээний ажил эрхлэхдээ уг ажлыг тогтмол цалинтай орон тооны ажилтны хувиар эрхлэхийг хориглоно” гэж өөрчлөн найруулснаар хуулийн төслөөр тавьсан зорилгод нийцэхээр байна. 

Түүнчлэн 6.2 даь хэсэгт хориглосон заалт тусгасан боловч уг хориглосон хэм хэмжээг зөрчсөн тохиолдолд ямар хариуцлага хүлээх талаар зохицуулалт байхгүй байгааг анхаарах шаардлагатай. 

Хуулийн төсөлд дараахь утгатай 17.1.4 дахь заалтыг өөрчлөн найруулахаат сугасан байна. “Нотариатч нь төрийн албан тушаалд томилогдсон, сонгогдсон, эрүүл мэндийн болон хүндэтгэн үзэх бусад шалтгаанаар 6 сараас дээш хугацаагаар нотариатын үйл ажиллагаа эрхлэх боломжгүй болсон тохиолдолд өөрийнх нь хүсэлт болон Танхимын саналыг үндэслэн” гэж тусгай зөвшөөрлийг хүчингүй болгохоор заасан байна. Томилогдсон болон сонгогдсон этгээд өөрөө хүсэлт гаргаагүй бол уг этгээдийн нотариатын үйл ажиллагаа эрхлэх эрхийг хүчингүй болгож шийдвэрлэж чадахааргүй байна. Иймд үүнийг “эсхүл” гэсэн холбоос үгээр холбож нэг бол өөрөө хүсэлт гаргах, эсхүл Танхим хүсэлт гаргах хоёр аль аль нь тухайн этгээдийн зөвшөөрлийг хүчингүй болгох боломжтой байхаар томьёолох шаардлагатай. 

Хуулийн төслийн 1 дүгээр зүйлийн 13 дахь заалтаар “нотариатын цахим үйл ажиллагаа”-ны талаар зохицуулалт тусгасан бөгөөд уг зохицуулалтад Монголын нотариатчдын танхим цахим сантай байх, үүнийг нотариатч нар өөрийн гэрчилсэн үйлдлийн талаарх цахим бүртгэлийг хөтлөх, төрийн холбогдох байгууллагын мэдээллийн санд нэвтрэх, мэдээлэл солилцох эрхтэй байхаар заасан хэдий ч нотариатын үүрэг гүйцэтгэгч нар цахим байх эсэх, тэднээс үйлчилгээ авсан тохиолдолд иргэн өөрөө гэрээний үр дагаврыг улмын бүртгэлд шүүлж байх зэрэг асуудлыг зохицуулалтгүй үлдээсэн буюу нотариатын үүрэг гүйцэтгэгч нараас үйлчилгээ авсан бол иргэд холбогдох өөрчлөлтийг төрийн байгууллагад өөрөө очиж хийлгэх үү зэрэг асуудлыг орхигдуулсан байгааг анхаарна уу. 
Төслийн 3 дугаар зүйлийн 15 дахь заалтад “40 дүгээр зүйлийн 40.1.1. гэрээслэл үйлдэх үед гэрээслэгч нь өөрийн үйлдлийг бүрэн ойлгох чадвартай гэдгийг нотолсон эмчийн магадлагаа” гэж өөрчлөхөөр заасан байна. Энэ хэсэгт дурдагдсан “эмч” гэсэн нь нэг мөр ойлгоход хүндрэл учруулахаар байна. Өөрөөр хэлбэл “эмч” гэдэгд ямар шатлал зэрэглэлийн эрүүл мэндийн байгууллагад ажилладаг, ямар мэргэшлийн эмч байх нь тодорхой тусгагдаагүй байна. Үүнээс улбаалан гэрээслэлийг хожим хүчин төгөлдөр, хүчин төгөлдөр бус талаар маргаан үүсч болзошгүй, зарим этгээд хуулийг урвуулан ашиглах боломжтой байх тул “эмч” гэснийг тодорхой заах нь зүйтэй байна. 

4.5.“ХАРИЛЦАН УЯЛДАА” ШАЛГУУР ҮЗҮҮЛЭЛТИЙН ҮНЭЛГЭЭ

Энэ шалгуур үзүүлэлтийн хүрээнд хуулийн төслийн зохицуулалт нь хүчин төгөлдөр бусад хууль тогтоомжтой болон өөр хоорондоо харилцан уялдаж нэгдмэл болж чадаж байгаа эсэх асуудлыг тогтоох юм.
Нотариатын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 2 дахь хэсэгт заасан “нотариатын үүрэг гүйцэтгэгч нарт урамшуулал олгох асуудал” нь Төсвийн тухай хуулийн 3 дугаар зүйлийн 3.4 дэх хэсэгт “Төсвийн харилцааг зөвхөн энэ хуулиар зохицуулах бөгөөд орон нутаг, салбарын үйл ажиллагаанд санхүүжилтийн эх үүсвэрийн хэмжээг хуульчлан тогтоох, түүнийг хуваарилах аливаа харилцаа үүнд нэгэн адил хамаарна.” гэж заасантай нийцэхгүй байх тул хуулийн төслөөр бий болгохоор зорьсон дээрх зохицуулалтыг холбогдох хуульд тусгах нь зүйтэй байна. 

Хуулийн төслийн 3 дугаар зүйлийн 17 дахь заалтад Нотариатын тухай хуулийн 50 дугаар зүйлийг “Хуулийн этгээд үүсгэн байгуулах, түүнд нэмэлт, өөрчлөлт оруулах баримт бичиг гэрчлэх” гэж томьёолсон нь Хуулийн этгээдийн улсын бүртгэлийн тухай хуулийн Зургадугаар бүлэгт хэрэглэсэн нэр томьёотой нийцэхгүй байх тул хуулийн төслийн үг хэллэгийг Хуулийн этгээдийн улсын бүртгэлийн тухай хуульд нийцүүлэх шаардлагатай байна. 
Нотариатын тухай хуульд нэмэлт, өөрчлөлт оруулах тухай хуулийн төсөлд Нотариатын тухай хуульд дараахь агуулга бүхий зүйл нэмсэн байна. Үүнд:

“221.3.Хуульчийн үргэлжилсэн сургалт, багц цаг тооцох асуудлыг холбогдох хууль тогтоомжид заасны дагуу Танхим зохион байгуулна.” Гэсэн нь нотариатч хуульчид хамаарахаар болж байгаатай холбоотойггор үүнийг Хуульчийн эрх зүйн байдлын тухай хуулийн 45 дугаар зүйлийн 45.1.3-т заасантай нийцүүлэн томьёолох шаардлагатай. 

Нотариатын тухай хуульд нэмэлт, өөрчлөлт оруулах тухай хуулийн төслийн дагуу Нотариатын тухай хуульд нэмэгдэж байгаа 54 дүгээр зүйлийн 54.1.1, 54.1.2, 54.1.3 дэх заалтуудыг Хуульчийн эрх зүйн байдлын тухай хуулийн 29 дүгээр зүйл “Хуульчийн мэргэжлийн үйл ажиллагааны зөрчилд хүлээлгэх хариуцлага”-д нийцүүлэх шаардлагатайг анхаарна уу. Түүнчлэн Нотариатын тухай хуульд нэмэлт, өөрчлөлт оруулах тухай хуулийн төслийг дагалдуулан Хуульчийн эрх зүйн байдлын тухай хуульд нэмэлт оруулах тухай хуулийн төслийг боловсруулах нь зүйтэй байна. 

ТАВ.ДҮГНЭЛТ, ЗӨВЛӨМЖ

Судлаачийн хувиар Нотариатын тухай хуульд нэмэлт, өөрчлөлт оруулах тухай хуулийн төслийн үр нөлөөг Засгийн газрын 2016 оны 59 дүгээр тогтоолын 3 дугаар хавсралтаар батлагдсан “Хууль тогтоомжийн төслийн үр нөлөөг үнэлэх аргачлал”-ын дагуу үнэлэх ажиллагааг хийлээ. 

Хуулийн төсөл нь тодорхой хэрэгцээ, шаардлага, судалгаа, дүгнэлт дээр үндэслэгдэн боловсруулагдсан, хуулийн төслийн эх бичвэр нь техникийн болон хэл зүйн шаардлагыг хангасан хэмжээнд бичигдсэн байгааг энд зориуд тэмдэглэх нь зүйтэй байна. 

Хуулийн төслийн үнэлгээг хийхдээ Засгийн газрын 2016 оны 59 дүгээр тогтоолын 3 дугаар хавсралтаар баталгдсан аргачлалыг чанд баримтлан, аргачлалд заасан дараахь шалгуур үзүүлэлтийг сонгон авч, уг шалгуур үзүүлэлтийг илтгэх зүйл, хэсэг, заалт бүрийг үнэлэв. Үүнд:
· Зорилгод хүрэх байдал
· Практикт хэрэгжих боломж
· Хүлээн зөвшөөрөгдөх байдал
· Ойлгомжтой байдал
· Харилцан уялдаа 
Хуулийн төсөл “хуульд нэмэлт, өөрчлөлт оруулах тухай” хуулийн төслийн хэлбэрээр бичигдсэн тул уг хуулийн төслөөр тавьсан зорилгыг төслийн үзэл баримтлалыг шинжилсний үндсэн дээр тогтоосон болно. Үзэл баримтлалаар тавьсан зорилгыг хангахад чиглэсэн зохицуулалт төсөлд агуулагдсан эсэх, ийм зохицуулалт агуулсан боловч тэдгээр нь зорилгыг хангах боломжтой эсэхийг үнэлэв. Үнэлгээг хийхдээ бусад улс орны туршлага, чиг хандлагыг харгалзан үзсэн болно.
Хуулийн төслийг боловсруулах болсон эхний зорилгыг “Нотариатчид тавигдаж байгаа одоогийн шалгуурыг өндөрсгөх, тодорхой болгох, нотариатыг хуульчийн мэргэжлийн үйл ажиллагааны төрөл болгох” гэж тогтоосон бөгөөд хуулийн төсөл нь уг зорилгыг хангахад чиглэсэн зохицуулалтыг багцаар нь тусгасан ба эдгээр хоорондоо харилцан уялдаа бүхий,  зоригод хүрэх бүрэн боломжтой байдлаар боловсруулагдсан гэж дүгнэгдсэн болно. 
Нотариатч ажиллах боломжгүй засаг захиргааны нэгж болон хилийн чанадад үзүүлж буй нотариатын үйлчилгээг авч байгаа иргэдэд чанартай, хүртээмжтэй хүргэх зорилго дэвшүүлж үүнтэй холбоотойгоор нотариатын үүрэг гүйцэтгэгч нарын гэрчлэх нотариатын үйлдлийг хязгаарлаж, суманд үүрэг гүйцэтгэж байгаа үүрэг гүйцэтгэгч нар тодорхой урамшуулал олгож болох зохицуулалтыг хуулийг төсөлд тусгасан байна. Уг зоригыг хуулийн төслийн зохицуулалт нь хангаж чадах эсэхийг тогтоохдоо 2017 онд нотариатын үүрэг гүйцэтгэгч нарын гэрчилсэн нотариатын үйлдлийн талаарх судалгааг судалгааны баримт болгон ашигласан болно. 
Хуулийн төслийг 3 төрлийн нотариатын үйлдлийг нотариатын үүрэг гүйцэтгэгч нар гүйцэтгэхийг хориглосон боловч 2017 оны тайлан мэдээнээс харахад үүрэг гүйцэтгэгч нараар эрхлүүлэхийг хориглож байгаа үйлдэл нь үүрэг гүйцэтгэгч нарын гэрчилсэн нийт нотариатын үйлдлийг 1 хувьд хүрэхгүй байгаа нь тогтоогдсон болно. Иймээс тодорхой үйлдлийг гүйцэтгэхийг хязгаарласан нь нотариатын үүрэг гүйцэтгэгч нарын иргэн, хуулийн этгээдэд үзүүлэх үйлчилгээг чанаржуулахад төдий л шийдвэрлэх хэмжээгээр нөлөөлөхгүй бөгөөд тэднийг сургах, мэргэшүүлэх асуудлыг цогц байдлаар тусгах нь зүйтэй талаар холбогдох саналыг гаргасан болно. 

Мөн үүрэг гүйцэтгэгч нарыг урамшуулах тухай зохицуулөлт нь Төсвийн тухай хуулийн зарчимтай нийцэхгүй байх тул уг зохицуулалтыг Нотариатын тухай хуульд бус холбогдох хууль тогтоомжийн хүрээнд шийдвэрлэх, ийнхүү шийдвэрлэхдээ хуулийн төсөлд хилийн чанад дахь Дипломат төлөөлөгчийн газарт үүрэг гүйцэтгэж байгаа этгээдийг орхигдуулсан байх тул энэ талаарх зохицуулалтыг засан сайжруулах санал боловсруулсан болно. 

Аж ахуйн үйл ажиллагааны тусгай зөвшөөрлийн тухай хуулийн 15 дугаар зүйлийн 15.5.1-д “Нотариатын үйл ажиллагаа эрхлэх”-ийг тусгай зөвшөөрөлтэйгээр эрхлэх аж ахуйн үйл ажиллагааны төрөл болгон зааж өгснөөс... Нэмэгдсэн өртөгийн албан татварын тухай хуулийн 7 дугаар зүйлийн 7.2.3-т нэмэгдсэн өртөг ногдох бараа, ажил үйлчилгээнд “нотариатын үйлчилгээ”-г хамруулсан бөгөөд үүнтэй холбоотой үүсээд буй хүндрэлийг шийдвэрлэх” буюу хууль хоорондын зөрчилдөөнийг арилгах зорилго дараагийн зоригыг хангах зохицуулалтыг хуулийн төсөл болон түүнийг дагалдан гарах бусад хууль тогтоомжийн төсөлд тусгаж өгсөн байна. 

Энэ талаарх хуулийн төслийн зохицуулалт зорилгыг бүрэн хангахад боловч санхүү, төсвийн асуудал эрхэлсэн төрийн захиргааны байгууллагаас уг зохицуулалт нь “хөнгөлөлт, чөлөөлөлтийг бууруулах, татварын суурийг нэмэгдүүлэх” үндсэн зарчимтай нийцэхгүй байгаа талаар дурдаж агуулгын хувьд дэмжээгүй байна. 
Ингэснээр хуулийн төслийн зохицуулалт нь хуулийн төслийн үзэл баримтлалаар тавьсан зорилгыг бүрэн хангахад чиглэсэн байгаа хэдий ч эрх бүхий этгээдүүдэд хүлээн зөвшөөрөгдөхгүй байна Иймээс энэ зохицуулалтыг холбогдох байгууллагад хүлээн зөвшөөрүүлэхийн тулд тооцоо, судалгаа бүхий зөв мэдээллийг боловсруулах нь зүйтэй байна. 
Өөрөөр хэлбэл Нэмэгдсэн өртөгийн албан татварын тухай хуулиар “нотариатын үйлчилгээ”-г нэмэгдсэн өртөг ногдох үйлчилгээнд хамруулсан хэдий ч энэ нь бодит байдал дээр хэрэгжих боломжгүй байгаа бөгөөд хуулийн энэ зохицуулалтын дагуу улсын төсөвт маш бага хэмжээний мөнгө 2017 онд төвлөрсөн байна. Иймд нотариатын үйлчилгээг нэмэгдсэн өртөгийн татвар ногдох үйлчилгээнээс хассанаар улсын төсөвт ачаалал үүсэхгүй байгааг анхаарч, хууль тогтоомжийн зөрчилдөөнтай байдлыг арилгах нь зайлшгүй талаар холбогдох байгууллагад уламжлах нь зүйтэй.

Нотариатын үйл ажиллагаа эрхлэх этгээдийн үүрэг, хариуцлагыг өндөржүүлэх замаар нотариатыг мэргэшүүлэх, нэр хүндийг өсгөх зорилгыг хангах зорилгоор хуулийн төсөлд нотариатчдыг сургах, давтан сургах, хариуцлагыг бодитой тогтоодог болох, хариуцлага хүлээлгэдэг бүтцийг хөндлөнгийн байгууллагын төлөөлөлтэй болгох зэрэг зохицуулалт багц байдлаар тусгасан байна. Энэ нь латин нотариатын бусод орны жишигт нийцэж байгаа бөгөөд хэрэгжих боломжтой, зорилгыг хангах боломжтой гэж үнэлэгдсэн болно.

Нотариатын байгууллагыг цахим хэлбэрт шилжүүлснээр иргэдэд үзүүлэх үйлчилгээний дамжлагыг багасгах, ачааллыг бууруулах зорилго нь хуулийн төслийн хүрээнд тавигдсан зарчмын шинжтэй зорилго бөгөөд үүнийг хангахад чиглэсэн “Нотариатын цахим үйл ажиллагаа” гэсэн нэг зүйлийг Нотариатын тухай хуульд нэмэхээр хуулийн төсөл боловсруулагдсан байна. 
Уг зохицуулалт нь хуулийн төслийн үзэл баримтлалд тусгагдсан зорилгыг бүрэн дүүрэн хангаж чадахааргүй байна гэсэн дүгнэлтэд хү
рсэн болно. Өөрөөр хэлбэл хуулийн төсөлд нотариатын байгууллага цахим болох, төрийн холбогдох байгууллагын мэдээллийн санд мэдээлэл дамжуулах, ашиглах зэрэг асуудлыг зохицуулсан боловч иргэн цахим хэлбэрээр нотариатын үйл ажиллагааг авч болох эсэх, уг харилцааг хэрхэн зохицуулах тухай зохицуулалт тусгагдаагүй байна. 
Түүнчлэн нотариатч төрийн байгууллагын мэдээллийн санг ашиглаж байгаатай холбоотойгоор аюулгүй байдал, нууцын баталгаа зэрэг асуудал зохицуулагдаагүй байгааг анхаарах нь зүйтэй байна. 

Хуулийн төслөөр шинээр бий болгохоор зорьсон нотариатын цахм үйл ажиллагаа, нотариатчын сургалтын тогтолцоо, нотариатч нар гэрээний үндсэн дээр хамтран ажиллах асуудлыг практикт хэрэгжих боломж шалгуураар үнэлж цахим нотариатын тухайд иргэд цахимаар нотариатын үйлчилгээг авах тухай асуудал хэрэгжих боломж одоогоор байхгүйг тогтоосон болно. 
Хуулийн төслийн хүлээн зөвшөөрөгдөх байдлыг үнэлэхдээ хүлээн зөвшөөрөх эсэх нь эргэлзээ бүхий зүйл, хэсэг, заалтыг сонгон авсан болно. Нотариатын тухай хуульд нэмэлт, өөрчлөлт оруулах тухай хуулийн төслийн дагуу нотариатын үйл ажиллагаа дуусгавар болгох үндэслэлд “тодорхой насны хязгаарт” хүрсэн гэсэн үндэслэлийг нэмж өгсөн байна. Энэ зохицуулалтыг эрх, ашиг сонирхол нь шууд хөндөгдөж байгаа Монголын нотариатын танхим насны хязгаартай байх асуудлыг хүлээн зөвшөөрсөн боловч хуулийн төслөөр тогтоосон 65 насыг 70 нас болгох санал ирүүлсэн байна. Энэ асуудлыг талууд зөвшилцөх замаар шийдвэрлэх нь зүйтэй. 

Хуулийн төслийн ойлгомжтой байдлын хүрээнд хоёрдмол утгаар ойлгогдож буй зүйл, хэсэг, заалтыг илрүүлж ойлгомжтой томьёолох талаар томьёоллын саналыг үнэлгээний 4.3 дахь хэсэг, Төсвийн тухай хууль, Хуулийн этгээдийн улсын бүртгэлийн тухай хуульд нийцүүлэх талаарх саналыг харилцан уялдаа шалгуур үзүүлэлтээр үнэлэх явцад илрүүлсэн болно. Энэ талаар үнэлгээг 4.4 дэх хэсгээс дэлгэрэнгүй үзэх боломжтой. 
Хуулийн төслийн үнэлгээг хийхэд Хууль зүй, дотоод хэргийн яам Зөвлөх үйлчилгээ үзүүлэх гэрээнд тусгагдсан үүргийн дагуу шаардлагатай мэдээллээр цаг тухайд нь хангаж ажилласан болно. 

-----оОо------
ЗУРГАА.ХАВСРАЛТ
БУСАД УЛС ОРНУУДЫН НОТАРИАТЫН ХУУЛИЙН ЗАРИМ 

АСУУДЛЫН ТАЛААР ТОЙМ СУДАЛГАА

1.Нотариатчийн ёс зүйн зөрчлийн талаарх, түүнд сахилгын шийтгэл оногдуулах эрх зүйн зохицуулалт
Унгар улс

Сахилгын зөрчил гаргасан талаар шүүхэд мэдэгдэл хүрсэнээс хойш 6 сарын дотор ямар нэгэн арга хэмжээ аваагүй бол сахилгын шийтгэл ногдуулдаггүй. Мөн тухайн зөрчил гарснаас хойш 5 жилийн дараа шийтгэл ногдуулах боломжгүй. Сахилгын зөрчил гэмт хэргийн шинжтэй бол (Эрүүгийн хуулийн дагуу) тухайн гэмт хэргийн хөөн хэлэлцэх хугацааг баримтлан шийдвэрлэнэ. Сахилгын зөрчилд дараахь хариуцлагын арга хэмжээг оногдуулдаг байна (удаа дараа гаргасан тохиолдолд ч мөн адил):

1) анхааруулга,

2) бичгэн сануулга,

3) танхимын үйл ажиллагаанаас хасах,

4) мөнгөн торгууль,

5) тодорхой хугацаагаар нотариатын үйл ажиллагаа эрхлэх эрхийг түдгэлзүүлэх, (6 сараас 2жил хүртэл)

6) нотариатын эрхийг цуцлах.

Бичгэн сануулга ба танхимын үйл ажиллагаанаас хасах арга хэмжээг бусад арга хэмжээтэй хамт авч болдог.Мөнгөн торгуулийн дээд хэмжээ 2 сая Унгарын форинт буюу 6464 евро.
Холбооны Бүгд Найрамдах Герман Улс

Сахилгын зөрчилд хөөн хэлэлцэх хугацаа тавихгүй.Нотариатч олон жилийн өмнө мэргэжлийн үүргээ зохих ёсоор биелүүлээгүй тохиолдолд ч гэсэн хариуцлага хүлээлгэнэ. Ерөнхийдөө, сахилгын зөрчлийг маш хурдан илрүүлдэг. Мөн Шүүхийн захиргааны алба нотариатчдад 4 жил тутамд том хэмжээний мониторинг явуулах ба тусгайлан бэлтгэгдсэн шүүгчид нотариатын газар дээр очиж, 1 юмуу хэдэн долоо хонгоор бүх бичиг, тэмдэглэл, Нэхэмжлэл, төлбөрийн гүйлгээ, зардлын баримт зэргийг шалгана. Иргэд тус Шүүхийн захиргаа юмуу Нотариатын Танхимд нотариатчийн эсрэг гомдол гаргавал мөрдөн шалгах ажиллагааг нэн даруйд явуулж эхэлнэ.Тиймээс Сахилгын зөрчил хэдэн жилээр илрэхгүй байж байгаад сүүлд илэрдэг тохиолдол маш ховор юм.
Оросын Холбооны Улс

2015.11.16 ны өдрийн ОХУын нотариатын танхимуудын төлөөлөгчдийн хурлаар баталж, 2016.01.19 ны өдрийн Хууль зүйн яам баталгаажуулсан ОХУ-ын Нотариатчийн мэргэжлийн ёс зүйн дүрэмд (кодекс 9.8 пункт) дараахь сахилгын зөрчлийг хариуцлагад татахгүй байхаар заажээ. Үүнд:

Нотариатын үйлдэл хийлгэхээр хандсан иргэд, байгууллагаас ирүүлсэн мэдээлэл, нотариатчийн хүсэлт, нотариатын танхимын комисс, байгууллагуудаас ирүүлсэн мэдээлэл, ХЗЯ, түүний харьяа байгууллага, төрийн бусад байгууллага, орон нутийн өөрөө удирдах байгууллага, мөрдөн байцаах байгууллага, прокурор, шүүхийн шийдвэр, олон нийтийн мэдээллийн хэрэгслэлээр гарсан мэдээлэлийн үндсэн дээр сахилгын хэрэг үүсгэх бол гомдол гаргасан этгээдэд өөрийн эрхийг зөрчигдсөн гэдгийг мэдсэн,  мэдэх ёстой байснаас эсвэл сахилгын зөрчил гаргаснаас хойш 3 жил өнгөрсөн бол

Шүүхийн даалгавар,  нотариатын танхимын зохих комиссуудаас нотариатчийн ажлыг шалгах үед тогтоогдсон зөрчил, нотариатын үйлдэл хийх журамыг зөрчсөн зэргийг үндэслэн сахилгын хэрэг үүсгэх бол сахилгын зөрчил үйлдэгдсэн үеэс хойш 5 жил өнгөрсөн

Нотариатч сахилгын зөрчил нэг бус удаа гаргасан, хууль зөрчсөн бол Нотариатын танхим нотариатчийг нотариатын үйл ажиллагаа эрхлэх эрхийг зогсоохоор шүүхэд хандах эрхтэй. (ОХУ ын нотариатын тухай хууль, (9-р зүйл,  9.4-9.6) Сахилгын арга хэмжээ нь анхааруулга, сануулга, хатуу сануулга гэсэн хэлбэрүүдтэй байна.

Анхааруулга авсанаас хойш 1 жилийн дотор шинээр сахилгын зөрчил гаргаагүй бол сануулга авсанаас хойш 2 жилийн дотор шинээр сахилгын зөрчил гаргаагүй бол, хатуу сануулга өгсөнөөс хойш 5 жилийн дотор сахилгын зөрчил гаргаагүй бол сахилгын зөрчлийг хүчингүйд тооцно. Мэргэжлийн ёс зүйн дүрмийн 11.28.-д сахилгын арга хэмжээ авах хугацаа дууссан бол хэрэгсэхгүй болгоно

Нотариатын танхим нь мэргэжлийн үүргээ сайн биелүүлж, Танхимын үйл ажиллагаанд идэвхтэй оролцож байгаа, дахин сахилгын зөрчил гаргаагүй нотариатчыг энэ хуулийн 9.5д заасан хугацаанаас өмнө Танхимын өөрийн санаачлагаар буюу нотариачийн хүсэлтээр сахилгын арга хэмжээг хүчингүйд тооцож болно. Энэ хугацаа нь арга хэмжээ авагдсанаас хойш 3 сараас багагүй байна.

9.7 Нотариатчийн үйлдсэн сахилгын зөрчил  нь сахилгын хэрэг үүсгэх үндэслэл болсон гомдол Нотариатын танхимд ирэхээс 9 н сарын сараас илүүгүй хугацаанд үйлдэгдсэн бол сахилгын хэрэг үүсгэж болно.

9.8  Дараах тохиолдлуудад нотариатчид сахилгын хариуцлага хүлээлгэхгүй. Үүнд:

Энэ хуулийн 11.7.1-11.7.6 заасан этгээдүүдээс ирсэн мэдээлэлийн үндсэн дээр сахилгын хэрэг үүсгэх бол мэдээлэл гаргасан этгээд өөрийн эрхийг зөрчигдсөн тухай мэдсэн эсвэл мэдэх ёстой байсан үеэс хойш 3 жил өнгөрсөн бол сахилгын хариуцлага хүлээлгэхгүй

Энэ хуулийн 11.7.7-11.7.8 заасан мэдээллүүд нь сахилгын хэрэг үүсгэх үндэслэл болсон бол тухайн сахилгын зөрчил үйлдсэнээс хойш 5 жилээс илүү хугацаа өнгөрсөн бол сахилгын хариуцлага хүлээлгэхгүй

9.9 энэ хуулийн 9.8-д заасан хугацаа дууссан нь сахилгын хэргийг цаашид хэлэлцэхээс татгалзах, нэгэнт сахилгын хэрэг үүссэн бол түүнийг зогсоох үндэслэл болно.

10.2 Нотариатчид сахилгын хариуцлагын арга хэмжээ ноогдуулах эрх нь зөвхөн Нотариатчдын танхимын удирдлагад байна.

Эстони

Нотариатын тухай хуулийн Зүйл 11 дүгээр зүйлд Сахилгын шийтгэл ноогдуулах хугацааг зохицуулсан байна. 

Энэ хуулийн зүйл 2.1 т заасан зөрчил гаргасан бол зөрчил гаргасан өдрөөс хойш 10 жил, зөрчил гаргасан тухай нь мэдэгдсэн өдрөөс хойш 3 сарын хугацаанд сахилгын шийтгэл оногдуулна.

Энэ хуулийн  2.2 –т заасан сахилгын зөрчил гаргасан бол зөрчил гаргаснаас хойш 6 сар, зөрчил гаргасан нь мэдэгдсэнээс хойш 3 сарын дотор сахилгын шийтгэл оногдуулна. 

Нотариатын тухай хуулийн Зүйл 12

Зөрчил бүрт зөвхөн 1 шийтгэл оногдуулна.Сахилгын шийтгэл оногдуулсанаас хойш зөрчил үргэлжилсээр байвал түүнийг шинэ зөрчилд тооцон сахилгын арга хэмжээ авч болно. Нотариатч захиргааны, эрүүгийн болон материалын хариуцлага хүлээсэн нь нотариатчийн тухайн зөрчилд сахилгын шийтгэл хүлээлгэхээс чөлөөлөх үндэслэл болохгүй.

Нотариатын тухай хуулийн 14.3 зүйл. 

Нотариатч өөрийн ажил үүргээ биелүүлэх явцдаа үйлчлүүлэгчид хохирол учруулсан бол шаардах хугацаа нь хохирогч хохирлын тухай мэдсэнээс хойш 3 жилийн дотор байна. Гэхдээ энэ нь 10 жилээс дээш байж болохгүй

Нотариатын тухай хуулийн Зүйл 14 сахилгын шийтгэлгүйд тооцох

Нотариатч сахилгын шийтгэл авсанаас хойш 3 жилийн дотор дахин сахилгын шийтгэл хүлээгээгүй бол сахилгын шийтгэлгүйд тооцно.

Нотариатын тухай хуулийн 15 дугаар зүйл Сахилгын шийтгэлийг цуцлах

Хууль зүйн сайд Нотариатын танхимын дүгнэлтийг сонсон сахилгын шийтгэлийг хугацаанаас нь өмнө цуцалж болно.

Нотариатын тухай хуулийн Зүйл 15.1 сахилгын шийтгэлийг давж заалдах

Нотариатч сахилгын шийтгэл оногдуулсан тухай мэдэгдэл авсан өдрөөс хойш 1 сарын дотор захиргааны шүүхэд гомдол гаргаж болно.

Япон улс 

Ёс зүйн дүрэм зөрчсөн тохиолдолд гомдол гаргах хөөн хэлэлцэх хугацаа гэж байхгүй.Харин зөрчил гаргаснаас хойш удаан хугацааны дараа орж ирсэн гомдлыг шалгаж, нотлоход хүндрэлтэй байдаг. Нотариат ёс зүйн зөрчлийг удаа дараа гаргасан тохиолдолд, Нотариатын тухай хуулийн дагуу дараах байдлаар шийдвэрлэнэ: 
79-р зүйл. Нотариатын үйл ажиллагаанд харшилсан аливаа үйлдэл, эс үйлдэхүй хийсэн нотариатчинд Сахилгын арга хэмжээ авна.

80-р зүйл. Сахилгын арга хэмжээний 5 төрлүүд:

 (i)　сануулга;

(ii)　 100,000 иен хүртэлх торгууль;

(iii)　1 жил хүрэхгүй хугацаагаар эрхийг түдгэлзүүлэх;

(iv)　шинээр хуваарилах 
(v)　огцруулах
БНСУ

Солонгос улсын ёс зүйн дүрэм, зарчим нь үндсэндээ Жентелмений итгэлцэл буюу зөв хүний шударга занд тулгуурладаг гэхэд болно.Тиймээс ёс зүйн зөрчлийн сахилгын шийтгэл юмуу хариуцлагын хэм хэмжээ гэж байхгүй.Харин ёс зүйн хэм хэмжээг Нотариатын тухай хуулинд заасан байгаа.
Их Британи

Мэргэжлийн алдаа гаргасан байдлыг хянан хэлэлцэхэд хязгаарласан хугацаа байхгүй. Зарим иргэний нэхэмжлэлийн хугацаа хуулиар тогтоогдоно.Нэхэмжлэлээс хамааран нэхэмжлэх хугацаа нь 1,3,6, 12 жил байж болно.

2.Нотариатын үйл ажиллагаа эрхлэх зөвшөөрөл олгох, хүчингүй болгох, түдгэлзүүлэх, дуусгавар болгох, үйл ажиллагаанд хяналт тавих чиг үүргийн талаарх зохицуулалт 
Унгар улс
Тодорхой хугацаагаар нотариатын үйл ажиллагаа эрхлэх эрхийг түдгэлзүүлэх арга хэмжээг Сахилгын зөрчилд ногдуулах байдлаар шийдвэрлэнэ. (6 сараас 2 жил хүртэл) Нотариатын үйл ажиллагаа эрхлэх эрхийг түдгэлзүүлсэн тохиолдолд нотариат өөр ажил хөдөлмөр, бизнес эрхэлж болно. Унгар улсад Нотариатчдын чөлөөт өрсөлдөөн гэж байхгүй. Эрхээ авсан тохиолдолд тэтгэврийн нас хүртэл тухайн томилогдсон газраа хугацаагүйгээр үйл ажиллагаа эрхлэнэ. Нотариат гагцхүү орон нутгийн шүүхийн нутаг дэвсгэрт үйл ажиллагаа эрхлэх ба эс бөгөөд түүний үйлдэл, акт хүчин төгөлдөр бусад тооцогдох юм. Нотариатчдын дунд чөлөөт өрсөлдөөн гарахаас зайлсхийдэг тул иргэд ч өөрсдийн харьяаллын дагуу тэдгээрээс сонгодог. Жишээ татахад: Өвлөх эрхтэй холбоотой нотариатын үйлдэл: нас барсан этгээдийн оршин сууж байсан сүүлийн газрын нотариат энэ үйлдлийг хийдэг. Оршин суугаа хаягт хэд хэдэн нотариатч байгаа бол, нас барсан сарыг баримтлан нотариатчийг тодорхойлно. 

Төлбөрийн гүйлгээ хийх: бүх хэргийн 95%-д, нотариатын төлбөр хийх хүсэлтийг цахим системийн дагуу хуваарилна. (Аль болох тэгш хуваарилдаг)

ХБНГУ

Тодорхой хугацаагаар нотариатчийн эрхийг түдгэлзүүлэхгүй. Нотариатч мэргэжлийн үүргээ зөрчсөн тохиолдолд эрх бүхий хяналтын байгууллага: 

· бага зэргийн зөрчилд сануулга өгөх

· дунд зэргийн зөрчилд 100.000 € хүртэлх торгууль ногдуулах

     Хүнд ноцтой зөрчилд үйл ажиллагаа эрхлэх эрхийг бүр мөсөн цуцлах ба эргэж нотариатаар ажиллах боломж ер байхгүй. Мөн хуульчаар ажиллах эрхгүй болно.
ОХУ 

(ОХУын нотариатын тухай хуулиас) Мэргэжлийн комиссын шийдвэрийн үндсэн дээр мэргэжлийн шалгалт явуулсанаас хойш 1 сарын дотор хууль хэрэгжүүлэх болон нотариатын хяналтыг хэрэгжүүлдэг төрийн гүйцэтгэх байгууллагаас зөвшөөрөл олгоно
(ОХУын нотариатын тухай хууль зүйл 3)

Нотариатчийн сайн дурын болон дараахь тохиолдлуудад эрхийг хүчингүй болгосон шүүхийн шийдвэрийн үндсэн дээр нотариатчийн бүрэн эрх дуусгавар болно. Үүнд:

1. Санаатайгаар гэмт хэрэг үйлдсэн нь шүүхээр тогтоогдон шүүхийн шийдвэр хүчин төгөлдөр болсон бол

2. Хуульд заасны дагуу эрх зүйн чадамжгүй болох нь тогтоогдсон

3. Нотариатчдын танхимын санаачлагаар хууль тогтоомж зөрчсөн% нэг бус удаа сахилгын зөрчил гаргасан, эрүүл мэндийн шалтгаанаар цаашид бүрэн эрхээ хэрэгжүүлэх боломжгүй болсон болон ОХУ ын хууль тогтоомжид заасан бусад тохиолдолд 

Эстони 

Нотариатч сонгон шалгаруулалт, шалгалтын комисс 5 гишүүнтэй  Нотариатын танхимаас томилсон 2 нотариатч, Сайдын томилсон ХЗЯ ы 2 ажилтан, САйдын санал болгосон аттестачлагдсан 1 хуульч байна.

Нотариатын тухай хуулийн Зүйл 6

Аман болон бичгийн Эстони хэлтэй, шударга нэр хүндтэй, ёс суртахууны өндөр чанартай нотариатчийн дадлага хийсэн, шүүхийн тухай хуулийн 47.1.1д заасан шаардлагад нийцэх боловсролтой, иргэний эрх зүйн бүрэн чадамж бүхий, Европын холбооны гишүүн орны иргэн Нотариатч болж болно.

Нотариатын тухай хуулийн 17.2 зүйл. ХЗСАйд дараах үндэслэлээр нотариатчийг ажлаас нь хална. Үүнд:

1санаатай үйлдсэн гэмт хэрэгт эрүүгийн хуулиар шийтгэл хүлээлгэсэн тогтоол хүчин төгөлдөр болсон

2. Мэргэжлийн хүнд алдаа гаргасан, нотариатчаар ажиллах боломжгүй бусад нөхцөл байдал үүссэн бол 

Энэ зүйлийн 2.1 д зааснаас бусад тохиолдолд Хууль зүйн сайд нотариатчийн болон нотариатын танхимын тайлбар, саналыг сонсоно.

Нотариатын тухай хуулийн 18.5 зүйл. 

Албан үүргээ түдгэлзүүлэх дээд хугацаа нь 5 жил. Хүндэтгэх шалтгаанаар дахиад 5 жил сунгаж болно. ХЗСАйд нотариатчийн хүсэлтээр 1 жил хүртэл түдгэлзүүлэхдээ хүндэтгэх шалтгаантай бол 1жил ажлын байрыг хадгалж болно.

Нотариатчийн хүсэлтээр 1 жилээс илүү хугацаагаар нотариатчийн ажил үүргээ түдгэлзүүлж байгаа бол хугацааны эцэст дахин нотариатчаар ажиллахын тулд нотариатчийн мэргэшлийн шалгалт өгөхгүй боловч энэ хуулийн 7,8 болон 10-т зааснаар нотариатчийн орлон гүйцэтгэгчийг шалгаруулах шалгалтад оролцоно.

Нотариатын тухай хуулийн Зүйл 10

Сахилгын хүнд зөрчлийг санаатай үйлдсэн, урьд нь авагдсан сахилгын арга хэмжээний хүчинтэй байх хугацаа дуусаагүй эсвэл чөлөөлсөнд тооцоогүй байхад дахин сахилгын зөрчил гаргасан эсвэл нотариатчийн албан тушаалтай үл зохицох зохисгүй үйлдэл гаргасан бол албан тушаалаас халагдана.

Хууль зүйн сайд нотариатчийг ажлаас нь халахаас өмнө Нотариатчийн санал болон нотариатын танхимын саналыг сонсоно.

БНСУ

Хууль Зүйн Яам нотариатчдад тавих хяналтыг хэрэгжүүлдэг ба Нотариатын тухай Хууль тогтоомжийг зөрчсөн тохиолдолд Сахилгын шийтгэл  ногдуулна. Сахилгын шийтгэлийн төрлүүд:
1) Халах (нийтийн буюу төрийн нотариатчийн хувьд, орцруулах) 

2) Нэг жил хүрэхгүй хугацаагаар эрхийг түдгэлзүүлэх 

3) 10 сая хүртэлх воноор торгох 

4) эрхийг бүр мөсөн цуцлах.
3.Мэргэшлийн хороо ба сахилгын шийтгэл оногдуулдаг бүтцийн талаар

Унгар улс
Унгар улсад дүүргийн шүүхүүд болон Дээд Шүүхийн харьялал дор үйл ажиллагаа явуулдаг нотариатын тусгайлсан шүүх гэж бий. Тус дүүргийн шүүхэд орон нутгийн нотариатын танхимуудын (нийт 5 танхим) удирдлагууд 6 нотариатчдийг 3 жилийн хугацаатайгаар томилдог бол 2 нотариатчдыг Дээд Шүүхийн Нотариатчдын шүүхрүү томилж, сахилгын асуудлыг шийдвэрлэнэ. Эдгээр орон нутгийн нотариатын танхимууд 2 нотариатчдыг “ нотариатын прокурор” болгон 3 жилээр томилно. Шүүхэд томилогдохын тулд 5 жил нотариатын үйл ажиллагаа эрхэлсэн байх шалгуур тавьдаг. Үүнээс гадна нотариатын тусгайлсан шүүхэд Дээд Шүүхийн Даргалагчийн томилсон 5 ердийн шүүгч ажиллана. 

Нотариатын Сахилгын Шүүхийн хүрээнд тусгайлсан Сахилгын зөвлөл тодорхой хэргийг авч ажиллана.Тус Сахилгын зөвлөлд 1 Даргалагч, 1 Шүүгч бас 3 нотариатчид багтана. Шүүх хурал дүүргийн ба Дээд шүүх гэсэн 2 үешатаас бүрдэнэ. Бэлтгэл ажил ба мөрдөн шалгах ажиллагаа нь нотариатын “прокурор”-ын эрх үүрэг.Хууль зүйн яамны төлөөлөгчид Төрийн эрх ашгийг төлөөлж оролцдог бол нотариатын “прокурор” өөрсдийн мэргэжлийг хамгаалах үүднээс орно.

ХБНГУ

     
Нотариатчдыг хугацаагүйгээр томилдог. 2дугаар асуултанд хариулсаны дагуу тойргийн журмаар томилно. Гэвч 1 тойрогтоо л үлдэнэ гэсэн үг биш. Учир нь 5 жилийн дараа өөр тойрогт орон тоо гарвал түүнд бүртгүүлж болдог ба олон нотариатчид орохыг хүсвэл тухайн нотариатын тойргийн дарга шийдвэр гаргана.  Анх удаа нотариатч болохоор нэр дэвшүүлсэн хүн ихэнхдээ алслагдсан газар томилогддог. Эдийн засгийн хувьд энэ нь тэдгээр хүмүүст төдийлөн ашигтай биш. Тиймээс ахиад 5 жилийн дараа өөр тойрогт орох хүсэлтээ өгч болно. Хамгийн удаан үйл ажиллагаа эрхэлж байгаа нотариатчдыг хотод томилох нь бий. Ингэснээр алслагдсан газруудад ч гэсэн нотариатын үйл ажиллагааг явуулдаг юм. Нотариатын орлого Шүүгчийн цалинд хүрэхгүй бол Нотариатын Танхим зөрүүг төлнө.

Япон улс 

Японы Үндэсний Нотариатын Нийгэмлэгт Нотариатчдын Ёс зүйн зөвлөл гэж бий.Тус зөвлөл нотариатын үйл ажиллагаанд хяналт тавин, ёс зүйн асуудлын талаарх гомдлыг хэлэлцдэг. Мөн мэргэжлийн, ёс зүйн адлаа гаргасан тохиолдолд ямар арга хэмжээ авахыг шийднэ..

БНСУ

Нотариатаар ажиллах хугацаа : таван жилийн эрхтэйгээр ажилладаг ба дахин сунгах боломжтой. Харин Сахилгын зөрчил гаргасан бол сунгах боломжгүй байна.Нийтийн захиргааны байгууллагаас томилогдсон болон хуулиар нотариатын эрх олж авсан Нотариатчдын хувьд адилхан зохицуулагдана.

4.Цахим нотариатын талаар

Унгар улс
Онолын хувьд Унгарын нотариатчид цахим хэлбэрээр баримт бичиг батлах эрхтэй ба тухайн цахим баримт бичиг нь цаасан хэлбэрийэхиэй ижил хүчин төгөлдөр байна.Харин цахим гарын үсгийн хувьд, бүх нотариатчид цахим гарын үсэгтэй байх ёстой.Гэтэл бүх иргэд цахим гарын үсэггүйн улмаас цахимаар үйлдсэн баримт бичгийг хийхэд асуудал үүсдэг.Тиймээс саяхан Унгарын Засгийн Газар чиптэй шинэ иргэний үнэмлэхийг танилцуулаад байна.Иргэд зөвшөөрвөл энэхүү үнэмлэхний чипэнд тэдний цахим гарын үсгийг суулгах боломжтой юм.Тэгсэн хэдий ч түүнийг уншихад зориулагдсан тусгай карт уншигч, програм хангамжийг хөгжүүлээгүй байгаа тул энэ асуудал шийдэгдээгүй хэвээр үлдээд байна.Ойрын хугацаанд эл асуудлыг шийднэ хэмээн найдаж байна.

ХБНГУ

Одоогийн байдлаар, Холбооны Нотариатын Танхимд 100 орчим хүн мэдээлэл технологийн чиглэлээр ажиллаж байна. Германд, нотариатчид төрийн бүртгэлийн газруудтай (газрын бүртгэл, хуулийн этгээдийн бүртгэл) зөвхөн цахим хэлбэрээр харилцдаг. Тиймээс нотариатын бүх баримт бичгийг сканнердаад цахим хэлбэрт оруулж, баталгаатай сүлжээгээр бүртгэлийн газарлуу явуулдаг юм. 

Тайлбар: Нотариатын мэргэжлийн хуулийн дагуу нотариатын үйлдэл нь дан ганд баримт бичиг боловсруулж баталгаажуулах явдал биш юм. Нотариатчид өөрсдийн  үйлдсэн баримт бичгээ холбогдох бүртгэлийн газар өгөх үүрэгтэй ба түүнд үндэслэж бүртгэлийн газар үнэн зөв бүртгэл явуулах юм. Германд жил бүр 5 сая нотариатын актыг үйлддэг.  Түүнийг хэрэгжүүлэх (бүртгэлрүү явуулах- ХХАГ) зэргээс үл хамаарч бүх баримт бичгийг цахим хэлбэрт оруулж, Холбооны Нотариатын Танхимын Бүртгэлийн Төв Архивт байршуулна. 2022 он гэхэд хэрэгжиж дуусах энэ ажлын хүрээнд Танхимын мэдээлэл технологийн хэлтэс бүх баримт бичгийг хадгалах боломжтой цахим архивыг хөгжүүлэхээр ажиллаж байна. Баримт бичгийн архив нь нотариатын мэргэжлийг үйл ажиллагааг бүхлээр багтаах цогц платформын нэгээхэн хэсэг юм. 2022 оноос эхлэн Германд зөвхөн цахим нотариатын үйлдлийг хийнэ.
ОХУ

ОХУ-ын Нотариатын тухай хуулийн 34 дүгээр.

Нотариатын нэгдсэн мэдээллийн автомат  систем нь Нотариатын танхимын өмч бөгөөд нотариатын үйл ажиллагааны тухай мэдээллийг  цуглуулах, боловсруулах явцыг иж бүрнээр нь автоматжуулах зорилготой.  Нотариатын танхим нь Мэдээллийн нэгдсэн системийн  оператор юм. 

Нотариатын мэдээллийн нэгдсэн системд:

1. Нотариатын үйлдэл (итгэмжлэл)

2. Өвийн хэрэг
3. Хөдлөх хөрөнгийн барьцааны мэдээлэл
4. ХХК ийн хувьцаа эзэмшигчдийн жагсаалт зэрэг мэдээллүүдийг оруулна.
Нотариатч нотариатын үйлдэл хиймэгц шууд бүртгэлээ оруулна.
Хууль зүйн яам, Нотариатын танхимын хамтран тогтоосон журмын дагуу Нотариатын танхим нь төрийн болон хотын захиргааны чиг үүргийг гүйцэтгэж, үйлчилгээ үзүүлж буй төрийн болон хотын захиргааны байгууллагуудын нэгсэн цахим системийг ашиглах,  шаардлагатай мэдээллийг авах, нотариатчаар баталгаажуулсан баримт бичгийн мэдээллийг оруулах боломжоор хангана. Нотариатч нотариатын үйлдлийн бүртгэлд хадгалагдаж буй мэдээллийг нотариатын үйлдэл хийх буюу нотариатчийн баталгаажуулсан баримт бичгийн  үнэн зөвийг шалгах зорилгоор  нотариатын нэгдсэн мэдээллийн системд хандан авна. Нотариатч нотариатын нэгдсэн мэдээллийн санд цаг тухайд нь мэдээлэл оруулахад шаардлагатай техник хэрэгсэлийг өөрөө хариуцна.

Эстони

Нотариатын тухай хуулийн Зүйл 44’1

Нотариатын цахим тоон мэдээллийн систем нь нотариатын цахим архив, нотариатын үйлдлийн  бүртгэлээс бүрдэж нотариатчийн үйл ажиллагаанд шаардлагатай бусад чиг үүргийг гүйцэтгэнэ. ХЗСайд цахим нотариатчид төрийн мэдээллийн сантай харилцах өгөгдлүүдийг (ямар мэдээллүүдийг авах, оруулах )тогтооно. Нотариатч өөрийн оруулсан мэдээллийн базад хандахаас гадна бусад нотариатчийн үйлдэлийг үндэслэн өөрийн үйлдлийг хийх шаардлагатай бол бусад нотариатчийн оруулсан мэдээллийг шалгаж болно.

Зүйл 167

Нотариатч өвийн бүртгэлийн мэдээллээс гэрээслэл, өвлүүлэгчийн өвөө өвлүүлэх гэрээний лавлагаа авч тэдгээрийн үндсэн дээр өвлөгчдөд өв нээгдсэн тухай мэдэгдэл илгээж, баримт бичгүүдийг ирүүлэх хүсэлт явуулна.

Нотариатч өвлүүлэгчийн эрх, үүргийн талаарх хүсэлтийг  цахим хэлбэрээр банк санхүүгийн байгууллагуудад (зээлдүүлэгч байгууллагуудад) илгээнэ. Хүсэлт хүлээн авсан банк санхүүгийн байгууллагууд хүсэлт хүлээн авсанаас хойш ажлын 10 өдрийн дотор төлбөргүйгээр цахим хэлбэрээр хүсэлтийн харилтыг илгээнэ

Япон улс 

Нотариатын тухай хуулийн 62.6-р зүйл  (1)　Иргэд эрх бүхий нотариатчийн дэргэд нотариатын үйлчилгээ авч, үйлдэл хийлгэсэн бол тухай нотариатч эл үйлдэл, актыг цахим юмуу соронзон хэлбэрээр (electronic or magnetic record) бүртгэж хадгална.
БНСУ

БНСУ-ын Засгийн Газар нотариатын үйл ажиллагааг цахимжуулах зорилгоор арга хэмжээ авч байгаа.Тиймээс Хууль Зүйн Яамнаас Солонгос улсын Конгрессд өргөн барьсан хуулийн төсөлд цахим нотариатын зүйл заалт ихээхэн хэмжээгэр орсон байгаа юм.Үүнд хувь хүн, хуулийн этгээдийн бичиг баримтыг цахимжуулах асуудлуудыг нэн тэргүүнд хөндсөн бөгөөд нотариатын бүх үйлдлүүдэд хамаарахгүй болно.Тухайлбал иргэн хүн өөрийн баримт, бичиг, гэрчилгээг баталгаажуулахдаа нотариат дээр биечлэн очихгүйгээр компютер юмуу камерийг ашиглаж баталгаажуулж болно.Гэвч шийдвэрлэх асуудлууд их байгаа тул энэхүү зохицуулалтыг нэг мөр шийдвэрлэхэд их хугацаа шаардагдах байх.
5.Нотариатчдын тэтгэврийн насны талаарх зохицуулалт

Унгар улс
Өмнө нь Нотариатчдын тэтгэврийн насыг 70-аар тогтоосон.2013 онд Засгийн Газар тэтгэврийн насыг 62 нас болгон бууруулж, бэлтгэлийн хугацааг шүүгчдэд 6 сар, нотариатчдад 2жил байхаар шийдвэрлэсэн боловч “насны хязгаарлалтыг хэт хурдан тогтоолоо” гэх үндэслэлээр тус шийдвэрийг эсэргүйцсэн шийдвэрийг Унгарын Дээд Шүүх болон Европын Холбооны Шүүхээс гаргасан юм.Иймд Засгийн Газар шинэ журмыг баталж, 2013 оноос эхлэн тэтгэврийн насыг үе шаттайгаар бууруулахаар тогтоов. Жишээ нь, 2017 оны энэ жил 1948-1949 онд төрсөн нотариатчид тэтгэвэртээ (69настай) гарах бөгөөд харин 2023 оноос эхлэн тэтгэврийн нас 65 байж, түүнээс буурахгүй гэсэн үг юм.
ХБНГУ
   
 Нотариатчид өөрийн хүслээр хүссэн цагтаа эрт тэтгэвэрт гарч болно. Тодорхой нас хүртэл ажиллах үүрэг хүлээхгүй. Орон нутгийн Нотариатын Танхимуудын тэтгэврийн сан ихэнхдээ 65 наснаас эхэлж тэтгэвэр олгодог. Харин Холбооны Нотариатын тухай хуулийн дагуу иргэний эрх зүйн нотариатын ажлыг 70 нас хүртэл хийнэ гэж заасан байна.
ОХУ

(ОХУ ын нотариатын тухай хууль, 12-р зүйл)  Нотариатч 75 нас хүрмэгц нотариатчийн  бүрэн эрхээ дуусгаж буй бол шүүхээр шийдвэрлүүлэх шаардлагагүй.
Эстони

Нотариатын тухай хуулийн Зүйл 8.4

Нотариатч тэтгэвэрт гарах насанд хүрсэн ч ажиллах хүслэт гаргасан бол хууль зүйн үйлчилгээний хэрэгцээг харгалзан 10 жилээс илүүгүй хугацаагаар ажиллахыг Хууль Сайд зөвшөөрч болно.

Япон улс 

70 нас хүрээд тэтгэвэрт гарна. 

----оОо-----

Сахилгын зөрчлийн судалгаа /дүүргээр/
	Дүүрэг


	2011
	2012
	2013
	2014
	2015
	2016
	2017.5
	Нийт

	Баянгол
	4
	3
	7
	3
	4
	4
	1
	30

	Баянзүрх
	5
	4
	4
	3
	2
	7
	2
	27

	Багануур
	2
	-
	-
	-
	-
	-
	-
	2

	Налайх 
	-
	1
	-
	1
	-
	-
	-
	2

	Сүхбаатар 
	7
	8
	7
	8
	9
	10
	2
	51

	Сонгинохайрхан
	3
	2
	2
	-
	1
	3
	1
	10

	Хан-Уул
	-
	1
	2
	-
	1
	6
	-
	10

	Чингэлтэй
	3
	6
	2
	4
	6
	6
	2
	29

	Архангай
	-
	2
	-
	-
	-
	-
	-
	2

	Баянхонгор
	-
	1
	-
	-
	-
	-
	-
	1

	Говьсүмбэр
	1
	-
	-
	1
	1
	-
	-
	3

	Дархан-Уул
	3
	1
	4
	1
	3
	5
	1
	18

	Дорноговь
	1
	-
	-
	-
	-
	-
	-
	1

	Дундговь 
	1
	-
	-
	-
	1
	-
	-
	2

	Орхон 
	1
	-
	-
	-
	1
	-
	1
	3

	Өвөрхангай 
	-
	-
	-
	-
	1
	-
	-
	1

	Өмнөговь 
	-
	2
	-
	-
	-
	-
	-
	2

	Сэлэнгэ 
	-
	1
	-
	-
	1
	3
	-
	5

	Төв
	3
	-
	-
	1
	1
	-
	1
	5

	Увс 
	1
	1
	-
	-
	3
	3
	-
	8

	Хөвсгөл 
	1
	-
	-
	-
	-
	-
	-
	1

	Хэнтий 
	1
	-
	-
	1
	-
	-
	-
	2


Нотариатчдын гаргасан зөрчлийн талаарх иргэдээс ирсэн гомдлын судалгаа

 /зөрчлийн төрлөөр/

	№
	Гомдлын үндэслэл
	2011
	2012
	2013
	2014
	2015
	2016
	2017.5 
	Нийт



	1
	Биечлэн байлцуулалгүйгээр гарын үсэг /гэрээ/ гэрчилсэн
	22 
	1
	9
	1
	9
	5
	1
	48

	2
	Биечлэн байлцуулалгүйгээр итгэмжлэл гэрчилсэн
	1
	3
	2
	2
	5
	8
	1
	22

	3
	Эрх олгосон итгэмжлэлгүйгээр гэрээ гэрчилсэн
	1
	2
	
	1
	1
	11
	1
	17

	4
	Хуурамч баримт, бичиг гэрчилсэн
	2
	8
	4
	4
	2
	1
	1
	22

	5
	Хууль ёсны бус өвлөгч этгээдэд өвлөх эрхийн гэрчилгээ олгосон
	2
	1
	4
	3
	4
	2
	11
	16

	6
	Хувийн байдлыг тогтоогоогүй
	4
	6
	
	2
	
	2
	
	14

	7
	Эх хувийг үндэслэж гэрчлээгүй
	1
	
	1
	
	
	
	
	2

	8
	Үйлчилгээний хөлс илүү авсан
	1
	1
	
	5
	3
	2
	1
	13

	9
	Гишүүний татвар төлөөгүй, орлогын мэдээ хугацаанд нь ирүүлээгүй
	
	4
	
	
	2
	8
	
	14

	10
	Үйлчлүүлэгчтэй зүй бус харьцсан, нэг талд үйлчилсэн
	
	1
	3
	
	1
	2
	2
	9

	11
	МНТ-д зээлээ төлөөгүй
	
	
	
	
	1
	
	
	1

	12
	Ажлын хувиараар ажилладаггүй, иргэдийг чирэгдүүлдэг
	1
	
	
	
	
	
	
	1

	13
	Хууль зүйн үндэслэлгүй нотариатын үйлчилгээ үзүүлэхээс татгалзсан
	
	
	
	
	2
	
	
	2

	14
	Давхар ажил эрхэлсэн
	
	
	
	1
	1
	
	
	2

	15
	Тойрог зөрчин нотариатын үйлчилгээ үзүүлсэн
	
	1
	
	
	
	
	
	1

	16
	Тамга тэмдгээ шилжүүлсэн
	1
	
	1
	1
	
	4
	1
	8

	17
	Хийж буй үйлдлийн үр дагавар, эрх үүргийг тайлбарлаагүй, зөвлөгөө өгөөгүй
	2
	1
	1
	
	
	2
	
	6

	18
	Улсад бүртгэгддэг эд хөрөнгийг бүртгэгдсэн тухай бүртгэл бичиг баримтыг үндэслээгүй
	
	
	1
	1
	
	1
	
	3

	19
	Гэрээний үнэн зөвийг гэрчлэхдээ засвар хийсэн
	1
	
	
	
	1
	
	
	2

	20
	Гадаадын иргэнд орчуулагчгүй үйлчилсэн
	
	
	1
	
	
	
	
	1

	21
	Бүртгэл, түүний хөтлөлтийн агуулга тодорхой бус
	2
	2
	
	1
	1
	1
	
	7

	22
	Нотариатын үйл ажиллагаа эрхлэх тусгай зөвшөөрлийг хуурамч бичиг баримт бүрлүүлж авсан
	1
	
	
	
	
	
	
	1

	23
	МНТ эрх хэмжээний бус асуудлаар
	
	
	1
	1
	
	
	1
	3

	24
	Нууц задруулсан ёс зүйн зөрчил
	
	
	
	
	
	1
	
	1

	25
	Гэрээг нөхөн хууль бусаар гэрчилсэн
	
	
	
	
	1
	
	
	

	26 
	Гэрээнд нэмэлт оруулсан,  хувийг гардуулаагүй, нотариатчаар батлуулаагүй гэрээг хуулбар үнэн дарсан
	
	
	
	2
	
	
	
	

	27
	Үйлчилгээний хөлсийг гарын үсгийн баталгаа гэсэн дардсаар баталсан
	
	1
	
	
	
	
	
	


Сахилгын зөвлөлөөс иргэдээс ирсэн гомдлыг шийдвэрлэсэн байдал

	Он
	Сануулах арга хэмжээ
	Зөрчил гаргаагүйг тогтоосон
	Гомдлоо буцаасан
	Сахилгын шийтгэл ногдуулсан
	Хүлээн авахаас татгалзсан
	Түдгэлзүүлсэн

	2011
	16
	10
	-
	1 сануулах
	7
	2

	2012
	8
	9
	4
	3 сануулах

1 тусгай зөвшөөрөл хүчингүй болгох
	5
	-

	2013
	1
	6
	5
	-
	13
	2

	2014
	5
	
	11
	3 сануулах

1 тусгай зөвшөөрөл хүчингүй болгох
	14
	-

	2015
	3
	11
	1
	2 сануулах
	10
	6

	2016
	13
	8
	6
	3 сануулах
	11
	2

	2017.5
	1
	2
	
	2 сануулах
	4
	2


Нотариатын үйлдэлтэй холбоотой нэхэмжлэлийг шийдвэрлэсэн байдал /2015-2016/ 
	№
	Хариуцагч
	Нэхэмжлэлийн утга
	Шүүхийн шийдвэрийн огноо
	Шийдвэрлэсэн байдал

	1
	Сэлэнгэ аймгийн тойргийн нотариатч 
	Зөрчиж хийсэн нотариатын үйлдлийг хүчингүй болгох
	Сум дундын 20-р шүүх 2015.04.29
	Нотариатчийн 2006.04.02-ны өдөр олгосон “Өвлөх эрхийн гэрчилгээ”-г хүчингүйд тооцсон.

· Нотариатчид ямар нэгэн арга хэмжээ аваагүй

	2
	Сэлэнгэ аймгийн тойргийн нотариатч 
	Нотариатын үйлдлийн хүчингүйд тооцуулах
	Сум дундын 20-р шүүх 2015.06.22
	Нотариатын тухай хуулийн 106.5”-д зааснаар нэхэмжлэлийн шаардлагыг хариуцагч бүрэн хэмжээгээр хүлээн зөвшөөрсөн тул хэргийг хэрэгсэхгүй болгосон. 

	3
	Сэлэнгэ аймгийн тойргийн нотариатч 
	Нотариатын үйлдлийг хүчингүй болгож, зээлийн гэрээг хүчин төгөлдөр бусад тооцуулах тухай
	Сэлэнгэ аймаг дахь сум дундын ИХАШШ

2015.11.20
	Нотариатын тухай хуулийн 31.3-т зааснаар нэхэмжлэгчийн нэхэмжлэлийн шаардлагыг бүхэлд нь хэрэгсэхгүй болгосон. 

	4
	Орхон аймгийн нотариатын үүрэг гүйцэтгэгч 
	Нотариатын үүрэг гүйцэтгэгчийн итгэмжлэл гэрчилсэн мөн зээлийн гэрээ болон барьцааны гэрчилсэн нотариатын үйлдлийг хүчингүй болгож, барьцааны гэрээ, зээлийн гэрээг хзчин төгөлдөр бусд тооцуулах
	Орхон аймаг дахь Сум дундын ИХАШШ 2016.02.24
	Итгэмжлэл болон барьцааны гэрээ гэрчилсэн нотариатын үйлдлийг хүчингүйд тооцсон. Зээлийн гэрээг хүчингүй болгуулах нэхэмжлэлийн шаардлагаас нэхэмжлэгч татгалзсан.

· Нотариатчид ямар нэгэн арга хэмжээ аваагүй

	5
	Орхон аймгийн тойргийн нотариатч 
	Нотариатын үйлдэл хүчингүй болгуулах, гэрээ хүчин төгөлдөр бусад тооцуулах
	Орхон аймаг дахь Сум дундын ИХАШШ 2016.06.05
	Нотариатын үйлдлийг хүчингүйд тооцсон.

· Нотариатчид ямар нэгэн арга хэмжээ аваагүй

	6
	Хэнтий аймгийн тойргийн нотариатч
	Итгэмжлэлийг гэрчилсэн нотариатын үйлдлийг хүчингүй болгуулах
	Хэнтий аймгийн Бор-Өндөр сум дахь СДШШ

2017.08.07
	Итгэмжлэл гэрчилсэн нотариатын үйлдлийг хүчингүй болгуулах нэхэмжлэлийг бүхэлд нь хэрэгсэхгүй болгосон

	7
	Чингэлтэй дүүргийн  тойргийн нотариатч
	Нотариатын үйлдлийг хүчингүйд тооцуулах /НотТХ-ийн 21.2.1, 46.4, 46.5/
	БЗД, ЧДүүргийн ИХАШШ

2016.03.17
	Барьцааны гэрээг гэрчилсэн нотариатын үйлдлийг хүчингүй болгуулах нэхэмжлэлийн шаардлагыг хэрэгсэхгүй болгосон. /НотТХ-ийн 31.3/

	8
	Нотариатч 
	Нотариатын бүртгэлийн №479, №480 дугаарт тус тус гэрчилсэн үйлдлүүдийг хүчингүйд тооцуулах /ашиг сонирхолын зөрчилтэй этгээд гэрчилсэн эхнэр нь/
	БЗД, ЧДүүргийн ИХАШШ

2016.01.27
	Хариуцагч нэхэмжлэлийн шаардлагыг хүлээн зөвшөөрсөн тул нотариатын үйлдлийг хүчингүй болгосон. /ашиг сонирхолын зөрчилтэй этгээдээр гэрчлүүлсэнээ хүлээн зөвшөөрсөн/

· Нотариатчид ямар нэгэн арга хэмжээ аваагүй

	9
	БЗД-ийн тойргийн нотариатч 
	Орон сууц ХХАГ-г баталсан үйлдлийг хүчингүй болгуулах 
	Дүүргийн ИХАШШ

2015.06.18
	Нотариатын үйлдлийг хүчингүй болгосон.

· Нотариатчид ямар нэгэн арга хэмжээ аваагүй

	10
	Ховд аймгийн тойргийн нотариатч 
	Өв залгамжлах эрхийн гэрчилгээ, Үл хөдлөх хөрөнгө ХХАГ-г гэрчилсэн нотариатын үйлдлийг хүчингүйд тооцуулах 
	БЗД, ЧДүүргийн ИХАШШ

2017.08.21
	Нотариатын үйлдлүүдийг хүчингүйд тооцсон. /НотТХ-ийн 23.2.1,  23.2.9-д зааснаар/

· Нотариатчид ямар нэгэн арга хэмжээ аваагүй

	11
	Багануур дүүргийн нотариатч 
	Нотариатын үйлдлийг хүчингүй болгуулах
	БЗД, ЧДүүргийн ИХАШШ

2015.10.20
	Нэхэмжлэлийн шаардлагыг хэрэгсэхгүй болгосон. /НотТХ-ийн 25.1.10/

	12
	Нотариатч 
	Итгэмжлэлийг хүчин төгөлдөр бусад тооцуулах
	БЗД, ЧДүүргийн ИХАШШ

2016.05.02
	Нотариатчийн гэрчилсэн итгэмжлэлийн хүчин төгөлдөр бусад тооцсон.

· Нотариатчид ямар нэгэн арга хэмжээ аваагүй

	13
	Дархан-Уул аймгийн тойргийн нотариатч 
	Өвлөх эрхийн гэрчилгээ болон өмчлөгч нэмж оруулах хэлцэлтэй холбогдолтой нотариатын үйлдлийг хүчингүй болгуулах
	Дархан-Уул аймгийн ИХДЗШШ

2017.02.06
	Дархан-Уул аймгийн СДИХАШШүүхийн шийдвэрийг хүчингүй болгож, хэргийг дахин хэлэлцүүлэхээр анхан шатны шүүхэд буцаасан.

	14
	Нотариатч
	Нотариатын үйлдлийг хүчингүй болгуулах
	ИХДЗШШ

2016.01.15
	Анхан шатны шүүхийн шийдвэрийг хэвээр үлдээж, нэхэмжлэлийн шаардлагыг хэрэгсэхгүй болгосон 

	15
	Нотариатч 
	Орон сууцны хамтран өмчлөгчөөс хассан хэлцлийг хүчин төгөлдөр бус хэлцэлд тооцуулах, уг хэлцлийг гэрчилсэн нотариатчийн үйлдлийг хүчингүй болгуулах 
	ИХДЗШШ

2016.02.05
	Нотариатчын үйлдлийг хүчингүй болгож, холбогдох хэлцэл хүчин төгөлдөр бус байх хэлцэлд тооцуулах тухай  нэхэмжэлийг хэрэгсэхгүй болгосон.

	16
	Нотариатч 
	Нотариатчийн үйлдлийг хүчингүй болгуулах
	ИХДЗШШ

2016.01.25
	Нотариатын үйлдлийг хүчингүйд тооцсон. /НотТХ-ийн /28.1, НотҮХЗааврын 4.8.3-т заасныг зөрчсөн/

	17
	СБД-н нотариатч 
	Нотариатын үйлдлийг хүчингүй болгуулах
	ИХДЗШШ

2016.05.06
	Анхан шатны шүүхийн шийдвэрийг хүчингүй болгож, хэргийг дахин хэлэцүүлэхээр анхан шатны шүүхэд буцаасан. /нотариатын үйлдэл хийх явцад үйлчлүүлэгч хэлцэл хийх чадвартай байсан эсэхийг нарийн тодруулаагүй/

	18
	Нотариатч 
	Орон сууцны өвлөгчөөр тогтоолгох, өвлөах эрхийн гэрчилгээ, бүртгэл, нотариатын үйлдлийг хүчингүй болгуулах
	ИХДЗШШ

2016.11.07
	Анхан шатны шүүхийн шийдвэрийг хүчингүй болгож, хэргийг дахин хэлэцүүлэхээр анхан шатны шүүхэд буцаасан. /нөхцөл байдал тодорхой бус/

	19
	Нотариатч 
	Хэлцэл гэрчилсэн нотариатын шйлдлийг хүчингүйд тооцуулах
	ИХДЗШШ

2016.06.17
	Нотариатын үйлдлийг хүчингүйд тооцсон. /НотТХ-ийн 32.3/

	20
	Нотариатч 
	Нотариатын үйлдлийг хүчингүйд тооцуулах
	ИХДЗШШ

2016.05.11
	Нотариатын үйлдлийг хүчингүйд тооцуулах нэхэмжлэлийн шаардлагыг бүхэлд нь хэрэгсэнхгүй болгосон. /НотТХ-ийн 31.1 дахь хэсэгт заасан үндэслэл тогтоогдоогүй/


----оОо----

� Засгийн газрын 2016 оны 01 дүгээр сарын 25-ны өдрийн 59 дүгээр тогтоолоор батлагдсан.


� Нотариатын тухай хуульд нэмэлт, өөрчлөлт оруулах тухай хуулийн төслийн үзэл баримтлалаас “1.2.Практик шаардлага” хэсэг, 1 дэх хуудас


� Нотариатын тухай хуульд нэмэлт, өөрчлөлт оруулах тухай хуулийн төслийн үзэл баримтлалаас “1.2.Практик шаардлага” хэсэг, 2 дахь хуудас


� Нотариатын тухай хуульд нэмэлт, өөрчлөлт оруулах тухай хуулийн төслийн үзэл баримтлалаас, “1.2.Практик шаардлага” хэсэг, 2 дахь хуудас


� Иргэний хэргийн шүүхээр шийдвэрлэгдсэн хэргийн шүүхийн шийдвэрийн тоймыг хавсралт хэсгээс үзнэ үү.


� Энэ талаар холбогдох зарим улсын нотариатын үйл ажиллагаа эрхлэх зөвшөөрлийг түдгэлзүүлэх, хчүингүй болгох зохицуулалтын талаарх тойм судалгааг хавсралт хэсгээс үзнэ үү. 


� 2016-2017 онд иргэний хэргийн шүүхээс гаргасан нотариатчид холбогдох шүүхийн шийдвэрийн тоймыг судалгааны хавсралт хэсгээс үзнэ үү. 





